Chwefror 2003

SWYDDI NEWYDD
| LANTRISANT

Daeth newyddion da am dros 200 o
swyddi i Lantrisant wrth i gwmni
Oshkosh Truck o Wisconsin yr Unol
Daleithiau gyhoeddi datblygiad yng
ngwaith Geesink Norba yn
Ynysmaerdy sy’n cynhyrchu loriau
sbwriel. Mae’r cwmni wedi derbyn
cytundeb gan Adran Amddiffyn y
Llywodraeth i gynhyrchu tanceri
olew a dwr a chludwyr tanciau. Dros
y deng mlynedd nesaf disgwylir i
weithlu y cwmni yn Ynysmaerdy
gynyddu o’r 180 presennol i dros
1000.

Un o loriau sbwriel
Geesink Norba

Gwywedig oedd y goeden—yn y cwm,

ond caed o’r un fesen
yn y pridd wrth fén y pren
dwf eilwaith yn Rhydfelen

Emyr Lewis
Rhagfyr 2002

taroo

www.tafelai.net

Pris 40c

elai

Rhif 174

DATHLU Y DEUGAIN MLYNEDD CYNTAF

A

Y Prifathro, Mr Brian James, yn edrych ar Mr a Mrs Gwilym

Humphreys yn torri cacen y dathlu,

Fel uchafbwynt i ddathliadau
deugain mlynedd Ysgol Gyfun
Rhydfelen cynhaliwyd cyngerdd gan
gyn-ddisgyblion a disgyblion
presennol yr ysgol ym Mhrifysgol
Morgannwg ym mis Rhagfyr.
Cafwyd eitemau yn cynrychioli
pedwar degawd yr ysgol ac araith

bwrpasol gan y Prifathro Cyntaf, Mr
Gwilym Humphreys.

Dymunwn ymddeoliad hapus i Mr
Bryan James a fu’n brifathro dros y
naw mlynedd diwethaf ac a
weithiodd yn ddi-flinio i sicrhau
safle newydd i’r ysgol

Mr Brian James y prifathro diwethaf, Mr Gwilym Humphreys, y
prifathro cyntaf a Mr Peter Griffiths y prifathro newydd.

GOLYGYDD
Penri Williams
029 20890040

LLUNIAU
D. J. Davies
01443 671327
HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 1 Mawrth 2003
Erthyglau a straeon
i gyrraedd erbyn
20 Chwefror 2003

Y Golygydd
Hendre 4 Pantbach
Pentyrch
CF15 91G
Ffon: 029 20890040

Tafod Eidi ar y wé
http://www .tafelai.net

¢-0ost

pentyrch @tafelai.net
A Argraffwyr:
Gwasg
Morgannwg
Uned 27, Ystad
Ddiwydiannol
Mynachlog Nedd
Castell Nedd SA10 7DR
Ffon: 01792 815152

WWW,.CWIwm.com

Gwybodaeth am holl
weithgareddau Cymraeg yr ardal.

CYDNABYDDIR CEFNOGAETH v
BWRDD YR IAITH GYMRAEG > <
I'R CYHOEDDIAD HWN /A
Os oes angen gwybodaeth o unrthyw fath am yr iaith
Gymraeg, galwch y LLINELL GYSWLLT...

0845 6076070

Liun - Gwener 10.00am - 12.30pm, 1.30 - 3.30pm
oyfradd galwadau lieol

www.mentrau-iaith.com www.bwrdd-yr-iaith.org.uk

Cymdeithas Gymraeg Llantrisant

Nia Ben Aur

Theatr y Sherman
Nos Wener,
7 Chwefror, 2003

Cinio Gdbyl Ooewn

Yng Nghlwb Golff
Llaneirwg
Nos Wener 7 Mawrth

Manylion: 01443 218077

Merched y Wawr
Cangen y Garth

BOWLIO DEG

Yn Nantgarw
Nos Fercher, Chwefror 12
Am 8 o’r gloch.
Cysylltwch ag Angharad os
ydych am ymuno yn yr
hwyl.
029 20810009

Cwis
MUDIAD G ) | ]
YSGOLION Ddewi
MEITHRIN

Cylch Meithrin Creigiau
Yn Neuadd yr Eglwys,Creigiau

7.30 Chwefror 28
£4 i gynnwys lluniaeth
ysgafn

Am docynnau ffoniwch
Sian ar 02920 890153
neu
Ceri ar 02920 890009

Rhwydwaith
Defnyddwyr Cymru

Erbyn hyn mae dros 300 o unigolion a
sefydliadau wedi ymuno & Rhwydwaith
Defnyddwyr Cymru, prosiect ar-lein a
lansiwyd gan Gyngor Defnyddwyr
Cymru deunaw mis yn 0.

Mae'r rhwydwaith yn galluogi
defnyddwyr i rannu gwybodaeth a
phrofiadau ar bob math o wasanaeth.
Dangosodd yr arolwg diwethaf ar
ailgylchu a lleihau gwastraff bod
aelodau'r rhwydwaith yn cymryd ail-
gylchu o ddifrif ac eisiau gwneud mwy i
amddiffyn ein hamgylchedd.

I ymaelodi & Rhwydwaith Defnydwyr
Cymru e-bostiwch network @wales-
consumer.org.uk neu neu ysgrifennwch
at Gyngor Defnyddwyr Cymru,
Rhadbost SWC 4364, Caerdydd CF24
OWL

\
f CLWBY

(52)5 DWRLYN

Gyrfa Chwist

Nos Wener 7 Chwefror
8.00pm King’s Arms

Cinio Gyl
Doewoi

Dydd Sul 2 Mawrth
1.00pm yng Nghlwb Golff Radur.

Manylion: 20890040
\__o Y,

MYND AR Y RADIO

Mae GTFM Radio, yr unig Radio
Gymunedol yng Nghymru yn chwilio
am siaradwyr Cymraeg a fyddai’n hoffi
cael hyfforddiant i fod yn gyflwynwyr
radio. Mae’r orsaf yn darlledu nifer o
raglenni drwy gyfrwng y Gymraeg 0’i
stiwdios yng Nglyntaf a Threfforest,
Pontypridd. Edrychwch ar
www.glam.ac.uk/gtfm neu e-bostiwch
gtfm@glam.ac.uk am wybodaeth
bellach. Gallwch hefyd gysylltu a
GTFM ar 01443 406111.

Siop y Pentre
Village Trading Post
Pentre’r Eglwys
Popeth ar eich cyfer
Bwyd - diod

off-licence
Popty - roliau

01443 218440




PENTYRCH

Gohebydd Lleol: Bethan Griffith

Ffarwelio
Yn ystod dyddiau ola’ Rhagfyr, bu
rhaid ffarwelio &’r teulu Hughes o
Heol y Parc. Mae’r teulu bellach
wedi symud i fyw i Aberdyfi, lle
ganed Gareth. Mae’r plant wedi
ymgartrefu yn Ysgol Gynradd ac
Ysgol Uwchradd Tywyn, a gobaith
Ann a Gareth yw troi un o’r gwestai
lleol yn appartments moethus i'w
gosod. Gyda phrofiad a syniadau
anhygoel Ann, fydd ‘na ddim
adnabod y lle, ymhen dim.

Pob Iwc a dymuniadau gorau i chi.
Mi fydd ‘na golled ar eich 6l

Clwb y Dwrlyn

Ar nos Lun cyn y Nadolig, aeth criw
o gwmpas y pentref i ganu carolau a
chasglu arian at Apel Arch Noa.
Roedd y glaw wedi cadw i ffwrdd ac
roedd y cantorion brwdfrydig wedi
cael hwyl ar y canu ac ar y cawl
arbennig a baratowyd ar eu cyfer yn
y Clwb Rygbi.

Ar noson y 10fed o lonawr, fe
aethom a’r Fari Lwyd o gwmpas
Pentyrch. Mae ‘na hanes am
drigolion ardal Pentyrch yn dilyn “Y
Fari Lwyd” hyd ymron i hanner can
mlynedd yn 6l. Mae’r Clwb wedi
adfer yr hen arferiad ers rhai
blynyddoedd bellach. Penglog “Y
Fari” o Bentyrch sydd i’w gweld yn
Sain Ffagan — rhodd gan Twm a
Shoni Caerwal.

Lladrad

Byddwch yn wyliadwrus. Yn oriau
man y bore yn ddiweddar, bu ‘na
ladrata o garej ffrind, sy’n byw ar
Heol y Pentre’. Collwyd llawer o
offer garddio ac offer golff.

Llongyfarchiadau

Gwyliwch y ffyrdd! Mae dwy o
ferched y pentref wedi bod yn
llwyddiannus yn eu profion gyrru,
yn ddiweddar. Llongyfarchiadau i
Rachel Perryman a Sara Lewis, y
ddwy yn ddisgyblion yn Llanhari.

Ddyweddiad Dwbl!

Llongyfarchiadau i Carys a Rhodri
Wynne (brawd a chwaer) ar eu
dyweddiadau yn ddiweddar.

Mari Lwyd y
Dwrlyn yn y
King’s Arms

Ychydig cyn y Nadolig, cafwyd
newydd am ddyweddiad Carys i
Grant Fanderf, ac yna ychydig
wedi’r Flwyddyn Newydd, clywsom
am ddyweddiad Rhodri i Reyna
Maldonado, sy’n hanu’n wreiddiol o
Fecsico. Mae 2003 yn mynd i fod yn
flwyddyn brysur i Rowland a
Marion. Llongyfarchiadau calonnog
i Carys a Grant ac i Rhodri a Reyna.

Don Llywelyn

Ar ei raglen newydd ar nos Sul bu
Dei Tomos yn sgwrsio gyda Don
Llywelyn am rhai o gymeriadau’r

ardal ac am Gymreigrwydd pentref
Pentyrch. Sgwrs ddiddorol dros ben.

Merched y Wawr

Daeth y Fari Lwyd i ymweld & chriw
Cangen y Garth yn y King’s Arms
ym mis Ionawr. Cafwyd noson
ddifyr yn cadw traddodiadau’r Hen
Galan.

Swydd Newydd

Dymuniadau gorau i Llio Penri,
Pantbach, ar ei phenodiad i swydd
newydd fel Swyddog y Wasg i
fudiad ‘Help the Aged Cymru’.

Menter Iaith
CWLWM BUSNES Y CYMOEDD

Yng Nghanolfan Menter y Cymoedd, Parc Navigation,
Abercynon, Aberdar 6.30 —9.00

NOS FAWRTH CHWEFROR 25
Alun Caimns AC
“Plaid Geidwadol Cymru, plaid busnes Cymru?’

NOS FAWRTH MAWRTH 25
Rhys Mwyn, Sain
‘CWwl Cymru? Dyfodol roc a phop Cymraeg’

CYRSIAU HYFFORDDIANT

Y CWLWM BUSNES

Mewn cydweithrediad gyda ‘POTENTIA’
Ym Mharc Treftadaeth y Rhondda 6.30 —9.30

NOS LUN CHWEFROR 17
‘Deffro Ysbryd Mentrus’

NOS LUN

Am fanylion pellach cysylltwch a: Julie Willams @ 01685 877183
04 juliewilliams @menteriaith.org

MAWRTH 17
Testun i'w gadarnhau




CAU
CAPEL Y TON

Ar Sul olaf y flwyddyn 2002
datgorfforwyd Capel Y Ton ar 6l
dros ddwy ganrif o addoli. Roedd y
gorchwyl amhleserus yn Illaw
Llywydd Henaduriaeth Dwyrain
Morgannwg Y Parchedig T. Evan
Morgan, Bugail Salem, Canton
Caerdydd. Daeth cynulleidfa niferus
ynghyd, rhai wedi dod o bell a oedd
ganddynt gof byw am yr hen amser
llewyrchus a fu.

Roedd yno dros 100 o aelodau
adeg yr ail ryfel byd a rhain wedi
gostwng i 13eg o aelodau, Miss Jean
Thomas, Miss P. Vida Morgan, Mrs
C. Buck, Mrs Beryl E.Davies, Mrs
M. Holtam, Mrs Mary Williams, Mr
D. Jenkyn Davies, Mrs Gwennie
John, Mr Dewi Bonner, Mrs
Myfanwy Hunt, Miss Betty Prosser,
Miss Marion Llewelyn a Mrs Ivy
Priddle. Mae marwolaeth Mrs
Priddle ar y 6ed o Ionawr yn
gwneud y rhif erbyn hyn yn 12eg.

Cafodd y gwasanaeth cyntaf
Methodistaidd ei gynnal yn 1770 yn
ffermdy bonedd Collenna sydd i'r
gogledd i bentref Tonyrefail, ar 6l i
Mr a Mrs Evan Prichard Collenna
fynd i wrando ar bregethu grymus
awyr agored yn ymyl Capel Llanbad
sydd ar ben mynydd y Rhiw yn
gwynebu ar Llanharan. Mae’r
adfeilion yn dal yno.

Yn draddodiadol roedd dathlu
Gwyl Mabsant yn bwysig iawn yn y
cyfnod hynny, roedd yr Wyl ar y Sul
yn dilyn GWwyl Ddewi. Dirywiodd y
dathlu’n derfysglyd gan y dawnsio
ac yfed a gamblo wrth ddathlu

dyfodiad y gwanwyn. Doedd hyn
ddim wrth fodd y Parchedig Dafydd
Jones a oedd wedi ei benodi yn Ficer
Llangan yn 1767. Roedd Datydd
Jones yn bregethwr grymus ac yn
benderfynol o newid safon
moesoldeb a chrefydd, roedd yn un
o’r grwp cynnar Methodistaidd i
ddiwygio ac adfywio’r Eglwys oddi
mewn.

Daeth tyrfa fawr i wrando ar ei
bregethu awyr agored ag yn fuan
iawn try’r wyl Mabsant yn yr hyn
roedd yn ei gondemnio yn Gymanfa
Ganu. Bu’'n cynnal gwasanaethau
blynyddol yno am ddeng mlynedd ar
hugain.

Daeth pregethwyr enwog iawn y
cyfnod i gynnal gwasanaethau yn
ffermdy Collenna fel y Parchedigion
Dafydd Jones Llangan.Peter
Williams Caerfyrddin ar emynwr
amlwg William Willians Pant y
celyn a ysgrifennodd alargan i
Susanah Prichard un o ferched
Collenna. Roedd yno bulpud
arbennig yn cael ei ddefnyddio yno.

Diflannodd hwnnw ac nis gwyr neb i
ble.

Adeiladwyd y capel Methodistaidd
cyntaf yn 1791 ar dir a roddwyd
gan deulu Collenna ar les 999 o
flynyddoedd. Deugain o
flynyddoedd yn ddiweddarach
adeiladwyd yr ail gapel tu 61 i’r hen
adeilad. Agorwyd gyda dathliadau
ar ylOfed ar 11eg o fis Mail836.

Yn y flwyddyn 1857 adeiladwyd y
festri a defnyddiwyd y festri i
gynnal Bwrdd Ysgol hyd at 1870.
Adeiladwyd y trydydd capel yn
1863 y tu Ol eto i’r ail a hwn felly
yw’r capel presennol a galwyd yn
Capel Ar Y Ton. Cafodd y capel
hwn ei adeiladu gan wirfoddolwyr a
chostiodd £1300 a thalwyd y ddyled
erbyn1880.

Yn 1893 adeiladwyd y ty capel a
helaethu’r festri am gost o £1100.

Cofeb i’r Hybarch Williams Evans



Gwnaed rhai newidiadau ir capel yn
1905 fel y saif hyd heddyw.

Yn 1969 dymchwelwyd y ty capel
a’r festri a rhan o’r fynwent a
dygwyd gweddillion y beddau i
fynwent gyhoeddus y Tran.

Y gweinidogion a fu yn
gwasanaethu’r eglwys Parchedigion
Richard Morgan, Cynolwyn Pugh, a
fu yn ddiweddarach yn un o Gymry
Efrog Newydd pan oedd yn
weinidog ar Eglwys Bresbyteraidd
yno, David Davies a aeth i
weinidogaethu yn Sir Benfro, ac am
amser byr Norman Davies ac yn y
chwe degau o’r ganrif ddiwethaf
daeth y Parchedig leuan James
Owen hyd ei ymddeoliad ddiwedd y
saith degau drwy afiechyd, bu farw
Ionawr 2000 ar 6l ychydig o fisoedd
wedi symud i Swydd Dorset i fod yn
agos at y ferch. Mae ei weddw
Dorothy yn cadw cysylltiad ar
eglwys ac aelodau.

Bydd yn fwlch anferth i’r Ton

ag i’r aelodau yn enwedig i rai sydd
wedi treulio eu hoes yn addoli yno
fel Miss Jean Thomas a Miss Vida
Morgan.

Mae yna hanes gwr arbennig iawn
yn perthyn i Gapel Y Ton sef Y
Parchedig William Evans, mwy eto
amdano yn y dyfodol. Codwyd

gweinidog arall yn yr eglwys sef Y

Parchedig H. R. Davies, bu'n
weinidog ym Methlehem Treorci,
Betws Rhydaman ag yn
Aberystwyth, cefais y fraint o
adnabod H. R. yndda gwr addfwyn
dros ben. Bu farw yn Abertawe ryw
bum mlynedd yn 6l yng nghartref ei
fab.

TONYREFAIL

Giohebydd Lleol: D.J. Davies

MARWOLAETHAU

Ar ddydd laf o Ragfyr daeth y
newydd trist am farwolaeth sydyn
Mrs Ethel Mary Davies Pantyseren
Thomastown Tonyrefail yn 81 oed.
Roedd Ethel yn llawn bywyd. Fe’i
gwelwyd yn gofalu am orsaf
pleidleisio yn Ysgol Gynradd
Cwmlai am flynyddoedd. Roedd
ganddi wen groesawgar ag yn
adnabod pawb a phawb yn ei
adnabod hithau.

Cynhaliwyd y gwasanaeth
angladdol yn Eglwys Babyddol
Ynyshir ag yna i amlosgfa
Llangrallo Penybont. Cofion cynnes
amdani.

Ar noswyl Nadolig syfrdanwyd ni
yn Nhylchawen gan farwolaeth
frawychus o sydyn Mrs Judith
Thomas a hithau ond 50 oed. Roedd
pawb yn adnabod Judith am ei
charedigrwydd a’i pharodrwydd i
wneud cymwynas. Gwasanaethwyd
yn yr angladd ar y 6ed o Ionawr gan
aelod o Fyddin Yr lachawdwriaeth
ar yr aelwyd ac yn amlosgfa
Llangrallo, Penybont a’r lle o dan ei
sang. Geidw gymar Anthony a dau o

fechgyn Gareth ag Alun. Roedd y
plant yn gyn ddisgyblion o Ysgol
Gynradd Gymraeg Tonyrefail.
Doedd dim ond 6 mis ers claddi ei
thad a oedd yn byw drws nesa iddi.

Ar yr 8fed o Ionawr daeth newydd
trist arall am farwolaeth sydyn Mrs
Dilys Jones 74 Meyler St.
Thomastown. Byw wrth ei hun oedd
Dilys. Mae ei mab Dr. Robert Jones
yr unig blentyn yn byw ym Merthyr.
Mae Robert yn dysgu yn Ysgol
Gyfun Gymraeg Cwm Rhymni. Mae
ganddo ef a’i wraig Meinir dri o
blant Rhys, Carys ac Osian.

Bu’r angladd brynhawn Mawrth y
14eg o lonawr, gwasanaeth yn y ty a
chladdu ym mynwent gyhoeddus
Tran Tonyrefail. Gwasanaethwyd
gan dad Meinir sydd yn weinidog yn
Nowlais

Prynhawn Mawrth 7fed o lonawr bu
farw Mrs Ivy Priddle eto o
Dylchawen, pum drws i fyny oddi
wrthom ni. Yn Ysbyty Brenhinol
Morgannwg bu Ivy farw ar o6l
salwch am rai wythnosau. Roedd yn
94 oed ag wedi bod yn aelod
ffyddlon o Gapel Y Ton a chynt yn
Ainon Y Bedyddwyr cyn i’r achos
yno ddirwyn i ben ddiwedd yr
wythdegau.

Ar brynhawn Jau 16eg o Ionawr
gwasanaeth teuluol yn y ty ac wedyn

i amlosgfa Llangrallo, Penybont,
hyn yng ngofal y Parchedig Ernie
Banwell, gweinidog Bethlehem
Cwmlai.

Roedd wedi colli ei chymar Merlin
ers 24ain o flynyddoedd a chanddi
ferch Jane oedd yn byw gyda hi ai
gwr Lionel a’r ferch Louisa.
Collodd ei mab Ceri oedd yn byw
yn Llundain rai blynyddoedd yn 6l.
Roedd ganddo yntau blant a gwyron
oedd yn gwneud Ivy yn henfamgu.
Mae rhai o deulu Ceri yn byw yn
America.

YMCHWIL CANCER.
Llongyfarchiadau mawr i bwyllgor
lleol Tonyrefail o Ymchwil Cancer
Cymru ar dderbyn Tystysgrif sydd
yn dynodi y swm sylweddol
0£66,000 maent wedi godi ers
lansio yn 1967. Daeth Linda Strange
swyddog o’r ymchwil sydd yn
gyfrifol am godi pres i gyflwyno’r
dystysgrif i gadeirydd y gangen Mr
L.L. Carter. Miss Marion Llewelyn
yw ysgrifenyddes a Miss Betty
Prosser yw’r drysoryddes. Man
cwrdd y gangen yw y Clwb Rygbi.

Cynhaliwyd bore goffi yn nhy Mrs
Jennifer Evans Heol Y Felin ym mis
Hydref a Chodwyd £120 gyda rhodd
arbennig o £100. Trefnodd Mrs Gina
Herbert Arwerthiant Dawel a
chodwyd £160 yn ychwanegol.
Diolch yn fawr iddynt am eu
hymdrech.




Croeso nél i'r pentref.

Croeso ndl i Benywaun i Nia Edmunds.
Merch ifanca John a Pat Edmunds yw
Nia ac mae wedi symud nol i’r pentref
ar 6l bod yn byw yng Nghaerdydd am
gyfnod. Athrawes yn Adran Gymraeg
Ysgol Gynradd Penderyn yng Nghwm
Cynon yw Nia. Croeso cynnes iti ndl i'n
plith.

Swydd Newydd

Llongyfarchiadau i Carys, merch CIliff
ac Eifiona Hewitt, Penywaun ar dderbyn
swydd newydd, Mae Carys yn dal i
weithio it un cwmni, sef Awdurdod
Datblygu Cymru ond mae wedi symud o
swyddfeydd y cwmni yn Nhrefforest i'r
brif-ddinas.

Dymuniadau gorau iti Carys.

Ysbyty.

Dymunwn yn dda i Mrs Audrey Jones,
Nant y Felin a fu'n derbyn triniaeth ar ei
llygaid yn yr Ysbyty Brenhinol yn
Llantrisant cyn y Nadolig,

Dymuniadau gorau i Mr Don Abbot a
Mr Sid Davies, y ddau o Ffordd y Capel
sydd wedi bod am gyfnodau yn yr
Ysbyty yn ddiweddar.

Braf deall fod Mrs Maralyn Watkins,
Heol y Parc wedi dod adre' o’r ysbyty ar
0l treulio cyfnod hir yn Ysbyty Dewi
Sant ym Mhontypridd a'i bod wedi gallu
teithio i Gaer-wynt at ei merch Rhian a'r
teulu i fwynhau'r Nadolig.

Cydymdeimlo
Estynnwn ein cydymdeimlad & Mr John

Thomas, Preseli, Heol Iscoed ar
farwolaeth ei dad yng nghyfraith yn Y
Rhondda cyn y Nadolig.

Parti’r Efail.

Dymuna aelodau Parti'r Efail a fu'n canu
carolau yn y pentre' cyn y Nadolig
ddiolch yn gynnes i drigolion Penywaun
a Heol Tir Coch am eu cefnogaeth.
Casglwyd £100.00 tuag at gronfa Ty
Hafan.

Priodasau.

Vanda a Tim.

Llongyfarchiadau i Vanda a Tim ar eu
priodas ddiwrnod cyn y Nadolig. Merch
Mario a Pam Uhl, Heol y Ffynnon yw
Vanda. Mae'r ddau wedi ymgartrefu ym
Maesteg. Pob dymuniad da i'r ddau.

EFAIL ISAF

Giohebydd Lleol:
Loreen Williams

Priodas Eleri a Daniel.
Llongyfarchiadau i Eleri Edmunds a
Daniel Morrison ar eu priodas yng
Nghapel Y Tabernacl, Ddydd Llun,
Rhagfyr 30ain. Merch hynaf John a Pat
Edmunds Penywaun, yw Eleri ac mae
Daniel yn hannu o Bedford. Edrychai
Eleri yn hyfryd iawn mewn ffrog aur a
chot o froced lliw hufen ac aur. Nia, ei
chwaer oedd y forwyn briodas ac roedd
hithau hefyd yn edrych yn hyfryd mewn
gwisg o liw porffor tywyll (aubergine).
Roedd gan Daniel ddau was priodas i'w
gynorthwyo sef Giovarmi Ciampa a
Paul Fake. Rhydian Steffan oedd y gwas
bach.

Mwynhawyd y wledd briodas yng
Nghoed y Mwstwr ac aeth y par ifanc ar
eu mis mél it Alban mewn pryd i
ddathlu dyfodiad y flwyddyn newydd.

Athrawes yn Ysgol Sant Curig Y Barri
yw Eleri ac mae Daniel yn gweithio yng
Nghaerdydd ym myd Busnes a
Marchnata. Pob dymuniad da i'r ddaui'r
dyfodol a marciau llawn i Dan am
gyfansoddi cerdd yn y Gymraeg a'i
darlleni Eleri yn y wledd.

Y TABERNACL

Anrhegu Heulyn a Catrin

Yng Ngwasanaeth Nadolig Teulu Twm
ar Fore Sul, Rhagfyr 22ain cyhoeddwyd
fod tymor Heulyn a Catrin fel
arweinyddion Teulu Twm yn dod 1 ben.
Talodd dau o aelodau Teulu Twm,
Arwyn Davies a Carwyn Hedd deyrnged
i Heulyn a Catrin am yr arweiniad a'r
hwyl a gawsant yng nghwmni'r ddau ar
hyd yr amser. Cyflwynwyd rhodd i'r
ddau ar ran aelodau'r eglwys ac aelodau
Teulu Twm yn gydnabyddiaeth am
flynyddoedd o ymroddiad, egni a
brwdfrydedd. Dymunwn yn dda iawn i'r
ddau (neu i’r tri y dylwn ddweud) i’r
dyfodol.

Croeso.

Estynnwn groeso cynnes i'r ddau ddewr
sydd yn dod i lenwi 'sgidiau Heulyn a
Catrin. Mae'r eglwys yn ffodus fod Huw
Roberts a Bethan Reynolds wedi cynnig
eu gwasanaeth i arwain Teulu Twm i'r
dyfodol. Mae Bethan yn gweithio gyda'r
Urdd yn lleol ac yn hannu o Graigwen
Pontypridd. Brodor o Fangor yw Huw
ac yn gynhyrchydd gydat B.B.C. yng
Nghaerdydd. Yn rhyfedd ddigon roedd
Huw yn dod i Ysgol Sul Y Tabernacl
pan oedd yn ifanc iawn ac yn byw ym
Mhentyrch gyda'i rieni Y Doctor Gareth
a Menna Roberts. Pob hwyl i chi, Catrin
a Huw gyda'r gwaith.

Colli dau aelod.
Bu cyfnod y gwyliau’n adeg trist i ni fel
eglwys gan i ni golli dau o'n haelodau,
Byddwn yn gweld eisiau gwén
hawddgar Mr Asquith Morgan ar fore
Sul. Er nad oedd wedi bod mewn iechyd
da iawn yn ddiweddar bu'r
n gryn sioc i bawb i glywed am ei
farwolaeth sydyn pan gymrwyd ef yn
wael tra'n siopa ym Mhontypridd
ddiwedd Mis Tachwedd. Bu Asquith yn
byw ym Mhenywaun Efail Isaf tan yn
ddiweddar cyn symud lawr i St David’s
Court ym Mhontyclun. Cydymdeimlwn
yn fawr a'r merched Lynva a Judith a'u
teuluoedd yn eu colledo

Bu Mr Brian Ladd o Radur yn wael ei
iechyd am flynyddoedd lawer. Mawr fu
gofal Linda a'r bechgyn amdano ar hyd
yr amser. Bu farw Brian yn Ysbyty
Llandochau ar Ddydd Gwyl San
Steffan. Cydymdeimlwn yn ddiffuant &
Linda a'r bechgyn Richard a Robert a'u
teuluoedd.

Trefn yr Oedfaon

ar gyfer Mis Chwefror.

Chwefror 2 Oedfa Gymun dan ofal Y
Gweinidog

Chwefror 9. Y Parchedig Eirian Rees.
Chwefror 16. Y Parchedig Aled Gwyn
Caerdydd.

Chwefror 23. Y Parchedig Eirian Rees.

yn cyflwyno

‘Rhaid i Ti Fw 4
Honno dy Hun' 2

Gan Aled Jones W

Cyflwyniad unigryw j
gan yr Actor Owen
a’r gyfarwyddwraig [~
Valmai Jones.

Neuadd
Caerdydd
7.30 Chwefror 15

Tocynnau 029 20631144

Llanofer,




YSGOL GYFUN
LLANHARI

Sioe Hen Wlad Fy Nhadau

Fe fu pob perfformiad o’r sioe gerdd
Hen WIlad Fy Nhadau yn
llwyddiannus dros ben.
Llongyfarchiadau i holl aelodau’r
cast ac i bawb a fu'n eu hyfforddi,
eu bwydo a’u gwisgo.

Mr Peter Griffiths

Mae Mr Griffiths wedi ymadael a
Llanhari a bu sawl gwyneb trist i’w
gweld o amgylch yr ysgol yn
enwedig ar ei ddiwrnod olaf. Fe
fyddwn yn eich colli Mr Griffiths
ond pob Ilwc a dymuniad da i chi yn
Rhydfelen.

Mr Alun Davies

Mae Mr Davies hefyd wedi ein
gadael ni ac fe fydd colled fawr ar ei
0l ef hefyd. Pob Iwc a dymuniad da i
iddo fel pennaeth Rhydywaun a
chroeso i Mrs Rhian Phillips sy’n
cymeryd drosodd ei swydd.

Siarad Cyhoeddus
Bu cystadleuaeth siarad cyhoeddus
ymlaen yn ddiweddar ac fe

Gareth Meirion Jones, Anna Glyn a Danielle Branch

ennillodd Llanhari dwy allan o’r dair
cystadleuaeth. Enillwyd vy
cystadleuaeth tim gan Rhiannon
Griffiths, Bethan Hopkins a Catrin
Grundy ac fe ennillodd Rhiannon
Griffiths y gystadleuaeth unigol.
Trefnwyd y gystadleuaecth gan y
Clwb Rotari. Llongyfarchiadau i’r
tair ohonynt.

Siwan Hill

CREIGIAU

Goohebydd Lleol: Nia Williams

Ffion Elin - croeso i'n plith!
Cafodd Ffion Elin ei geni 'n 6l ym
mis Medi - i Nia a Dave Thompson,
Maes y Nant, Creigiau. Mae Steffan
bach siwr o fod wrth ei fodd wedi
cael chwaer fach i ofalu amdani.
Llongyfarchiadau a dymuniadau
gorau i chi deulu bach a phob
bendith i Ffion Elin.

Gwellhad buan

Anfonwn ein cyfarchion at Mrs Pegi
Richards, Maes y Nant sydd heb
fwynhau iechyd arbennig o dda yn
ddiweddar. Gobeithio'n wir y cawn
eich gweld yn mwynhau tro bach o
gwmpas y pentre yn fuan iawn
gyda'r iechyd wedi ei adfer yn llwyr.

Llongyfarchiadau Rebecca!
Ychydig cyn y Nadolig cafodd

Rebecca Ellis-Owen ei dyrchafu i
fod yn bartner yng nghwmni PR
Financial Dynamics. Bu'n bartner
cynorthwyol efo'r cwmni yn
Llundain am rai blynyddoedd. Yn
gyn-ddisgybl Ysgol Gyfun Llanhari,
graddiodd yn y Gyfraith ym
mhrifysgol Caerdydd ac yna
dilynodd gwrs 06l-radd mewn
newyddiaduraeth yno. Edrychwn
ymlaen at ddilyn hynt a helynt
Rebecca yn y ddinas fawr wrth iddi
droi mewn cylchoedd diddorol dros
ben bid siwr.

Gwellhad Buad

Dymunwn wellhad buan i David
Knight, Parc Castell y Mynach a
dreuliodd cyfnod yn Ysbyty
Morgannwg yn dilyn damwain car
yn ddiwedar.

Ysgol Gymraeg
Tonyrefalil

Panto

Aeth 110 o blant i wylio’r panto
Guto Nyth Bran — Dyn ar Dan ym
Mhontypridd ar Ionawr 17. Eleni eto
cawsant hwyl a sbri.

Beirdd

Ar Jonawr 21 bu Myrddin ap
Dafydd a Iwan Llwyd yn yr ysgol yn
ysgrifennu barddoniaeth gyda’r
plant o flynyddoedd 5 a 6. Bu hyn
yn ysbrydoliaeth mawr iddynt ac yn
ffordd arbennig o dda i fagu parch
tuag at lenyddiaeth y Gymraeg.

Pop

Ar Ionawr 28 bu plant yr adran iau i
gyd yn ymweld a’r “Ffatri Bop” yn
y Porth i wylio grwpiau newydd yn
perfformio.

Celf

Prosiect newydd i’r rhieni ar ol
llwyddiant mawr y tapestri yw
cynllunio a chreu mosaic gyda’r
plant. Cawsom vy teils yn barod gan
Leekes. Felly mae’r gwaith o baratoi
wedi dechrau yn barod.

Rygbi

Llongyfarchiadau mawr i Shaun
Harrison a Huw Berbillion. Mae’r
ddau ohonynt wedi eu dewis i
chwarae rygbi dros Ysgolion y
Rhondda am yr ail dymor yn olynol.



Tafod Elai Chwefror 2003

FFYNNON TAF NANTGARW
A GWAELOD Y GARTH

Gohebydd Lleol: Martin Huws

TAGU CII FARWOLAETH

Mae’r RSPCA’n ymchwilio ar 6l i ddyn
ddod o hyd i gorff daeargi dwy flwydd
oed a dagwyd i farwolaeth.

Dyn lleol, Adrian Davies, ddaeth o
hyd i’r ci ar Ionawr 15 ar dir gwastraff
ger ffatri GEAES yn Nantgarw.

Roedd rhaff glas am wddf y ci, ei ben
wedi chwyddo a gwaed yn llifo 0’1 geg.

“Ces i ysgytwad,” meddai Mr Davies.
“Alla i ddim credu y gall rhywun fod
mor greulon ac rwy’n gobeithio y bydd
yn cael ei ddal.”

“Mae ffens o gwmpas yr ardal ble
daethpwyd o hyd i'r ci,” meddai’r
Arolygydd Simon Evans o’r RSPCA.
“Felly mae’n debyg fod y person a
wnaeth hyn wedi cario’r anifail i’r man.

“Roedd hon yn weithred ffiaidd
oherwydd dioddefodd yr anifail yn
erchyll cyn marw.”

Dylai unrhywun & gwybodaeth
ffonio’r RSPCA ar 08705 555 999.

STAD ‘ERCHYLL’: DIM RHENT
Mae llys wedi gohirio achos yn erbyn
teulu o Ffynnon Taf am fod stad eu ty’n
“erchyll”.

Roedd Karen Preece, 37 oed o D¥§
Rhiw, wedi gwrthod talu rhent i Gyngor
Rhondda Cynon Taf am nad oedd y
cyngor wedi atgyweirio ei thy.

Symudod Mrs Preece, ei gWwr, Derek,
a’r plant, William, David a Sarah i
mewn i'r ty ddwy flynedd yn 0l.
“Roedd lleithder ymhobman, tyllau yn y
walydd a’r lloriau a doedd y system
gwres canolog ddim yn gweithio,”
meddai. “Mewn un mis cwynais i’r
cyngor 32 o weithiau.” Ni thalodd y
rhent ac aed a hi i’r llys ar Ragfyr 12,
2002.

Dywedodd llefarydd ar ran y cyngor
ar Ionawr 25 y byddai’r cyngor yn
gorffen y gwaith atgyweirio o fewn tair
wythnos.

TYNNU AT Y CANT
Llongyfarchiadau i Mabel Gough,
Nantgarw ddathlodd ei phenblwydd yn
98 ar Ionawr 10. Roedd parti teuluol yn
y nos ac roedd ei merch, Mary, wedi
gwneud teisen.

Mae Mrs Gough yn iach o hyd a phob
wythnos yn edrych ymlaen at fynd i’r
siop trin gwallt yn Ffynnon Taf.

DIRWY O £300
Roedd menyw o Ffynnon Taf o flaen
Llys Ynadon Pontypridd. Cafodd Cheryl
Zengin, 42 oed o Riw Ddar, ddirwy o
£300 ar 6l iddi yrru car yn rhy gyflym ar
draffordd yr M4 ger Meisgyn.

Nodwyd pum pwynt cosbi ar ei
thrwydded a bu raid iddi dalu £35 o
gostau.

ADFERIAD BUAN

Dymunwn adferiad buan i Marie Evans,
Ffynnon Taf, oedd yn cryfhau ar 6l
triniacth yn Ysbyty Llandochau.

Ar hyn o bryd mae’n cael triniaeth yn
Ysbyty Felindre, Eglwys Newydd.
DIRWY O £350
Yn Llys Ynadon Pontypridd cafodd dyn
o Nantgarw ddirwy o £350 a bu raid
iddo dalu £40 o gostau.

Roedd Carl Harris, 34 oed o Heol-y-
Gors, wedi gyrru car heb yswiriant na
thystysgrif MoT a nodwyd wyth bwynt
cosbi ar ei drwydded.

DIGWYDDIADAU

CAPEL BETHLEHEM, Gwaelod-y-
Garth, 10.30am. Chwefror 2: Y
Gweinidog (Cymun); Chwefror 9: Y
Gweinidog; Chwefror 16: Y Parchedig
Lona Roberts; Chwefror 23: Y
Gweinidog.

CYLCH MEITHRIN Gwaelod-y-
Garth, 9.15-12, Festri Capel Bethlehem,
Gwaelod-y-Garth. Sesiynau prynhawn
ddydd Mawrth a Mercher. Mwy o
fanylion: 029 20 813980.

CYLCH TI A FI Ffynnon Taf:
brynhawn Mercher yn ystod y tymor,
1.15-2.45pm, Neuadd Pentre Ffynnon
Taf. Mwy o fanylion: Jo Jones, 029 20
810600.

CYMDEITHAS ARDDWROL
Ffynnon Taf a’r Cylch: ddydd
Mawrth cynta’r mis, Clwb Cyn-
Aelodau’r Lluoedd Arfog, Glan-y-Llyn.
Manylion oddi wrth Mrs Toghill, 029
20 810241.

Y Gymraeg
i Deuluoedd

Mae Twf wedi trefnu cyfres o
sesiynau ar gyfer mis Chwefror er
mwyn rhoi ychydig o wybodaeth i
rieni am fanteision magu eu plant yn
ddwyieithog a rhoi cyfle iddyn nhw
ddysgu ambell air o Gymraeg hefyd
1’w ddefnyddio adre.

Bydd y sesiynau yn digwydd yn
ein llyfrgelloedd trwy Rhondda
Cynon Taf.

Yn y bore bydd rhieni yn clywed
am Twf ac yn cael cyfle i ddysgu
ychydig o Gymraeg bob dydd i’'w
defnyddio gyda’u plant bach a chanu
cwpwl o ganeuon. Yna yn Yy
prynhawn fe gant gyfle i ddod nodl
a’r plant i gael clywed stori, a chanu
can neu ddwy.

Anelir y sesiynau at rieni sydd
naill ai heb fedru’r Gymraeg ac sydd
am ddysgu ychydig bach neu at rieni
sydd & thipyn o Gymraeg ond sydd
am fagu hyder er mwyn defnyddio’r
iaith gartref gyda’u plant.

Mae Twf yn awyddus i bob
plentyn yng Nghymru fanteisio ar
addysg Gymraeg, er mwyn i bawb
gael elwa o’r bendithion sydd
ynghlwm wrth fod yn berson dwy-
ieithog.

Llyfrgell Tonpentre

Dydd Llun 3 a 10 Chwefror

9:30 - 10:30 Cyflwyno’r Gymraeg
1:45 - 2:15 Stori a chan

Dydd Llun 17 Chwefror (haner
tymor)

11:00 - 11:30 Stori a chan

Llyfrgell Pontypridd

Dydd Mawrth 4 a 11 Chwefror
9:30 - 10:30 Cyflwyno’r Gymraeg
1:30 - 2:00 Stori a chan

Dydd Mawrth 18 Chwefror
(haner tymor)

11:00 - 11:30 Stori a chan

Llyfrgell Aberdar

Dydd Iau 6 a 13 Chwefror

9:30 - 10:30 Cyflwyno’r Gymraeg
1:45 - 2:15 Stori a chan

Dydd Iau 20 Chwefror (haner
tymor)

11:00 - 11:30 Stori a chan



LLANTRISANT

Gohebydd Lleol: Sian Evans

CYNGERDD CERDDORFAOL
Soniais ym mis Mehefin y llynedd
am Gerddorfa Linynnol Ysgolion
Cynradd Rhondda Cynon Taf. Bryd
hynny roedd yn rhaid i blant y cylch
yma fynd i Bontypridd i ymarfer ond
erbyn hyn mae cangen newydd o’r
Gerddorfa wedi ei chreu sy’n llawer
mwy cyfleus a chynhelir yr
ymarferion yn Ysgol Y Pant i'r
rheiny sy’n byw yn yr ardal hon.

Cynhaliwyd y gyngerdd cyntaf gan
y gangen ym mis Rhagfyr a bu Eleri
a Carys Tudor, Hannah Greville a
Mari Heliwell i gyd yn cymryd rhan
wedi misoedd o ymarfer cyson. Da
iawn chi — edrychwn ymlaen nawr at
gael clywed am y gyngerdd nesaf.

LLONGYFARCHION
Llongyfarchiadau i Catrin Evans ar
basio arholiad piano Gradd IV ac
arholiad ‘ballet” Gradd V yn
ddiweddar.

CROESO NOL

Braf yw croesawu Elen Roberts,
Maes-yr-Haul yn 6l o’r Almaen. Bu
Elen yn dysgu Saesneg allan yn
Dusseldorf am y deunaw mis
diwethaf, ond nawr mae hi am
gymryd saib a mwynhau bod adref.

HEN WLAD FY NHADAU
Llongyfarchiadau i bawb a gymrodd
ran yn sioe gerdd Ysgol Gyfun
Llanhari. Bu llawer o ieuenctid yr
ardal yn ymarfer gyda’u cyd-
ddisgyblion yn ddyfal am wythnosau
cyn gwneud 3 perfformiad o’r sioe
ar 17, 18 a 19 Rhagfyr. Cafwyd
perfformiadau proffesiynol iawn o
safon uchel, gyda’r unawdwyr a’r
corws yn thoi o’u gorau. Roedd
nifer o’r unawdwyr yn dod o gylch
Llantrisant, sef Nicholas South,
Bethan Hopkin, Alex Vlahos, Lewis
Young a Iolo James. Diolch i'r
disgyblion a’r rhai fu wrthi’'n eu
hyfforddi am sioe fythgofiadwy.

Busnesau lleol yn
cefnogi’r iaith

Yn gynyddol, mae busnesau bach
yng Nghymru yn defnyddio’r laith
Gymraeg i ychwanegu gwerth i’'w
cynnyrch a gwella’u gwasanaeth i
gwsmeriaid. Mae’n hiaith, ein
diwylliant a’n treftadaeth yn cael eu
cydnabod yn eang fel pwyntiau
gwerthu unigryw gan gwmniau o
bob math. Caiff ei gydnabod fod
cynnig gwasanaeth ddwyieithog yn
ran hanfodol o ddatblygu
cysylltiadau & chwsmeriaid a
chleientiaid yng Nghymru.

Mudiad sydd yn cynnig cyngor a
chymorth arbenigol parthed
defnyddio’r laith Gymraeg yn y
sector breifat yw Menter Caerdydd,
mudiad lefel cymunedol gyda’r nod
o hybu ac ehangu’r defnydd o’r iaith
Gymraeg.

Yn ddiweddar mae’r Fenter wedi
cysylllu 4 nifer o fusnesau yn
hyrwyddo’r defnydd o’r iaith
Gymraeg yn eu busnes, yn
pwysleisio pa mor bwysig i fusnes
yw mabwysiadu polisiau
dwyieithog.  Cyflwynwyd pecyn
sector breifat yn ogystal & arwydd
drws ddwyieithog “Ar Agor/Ar
Gau”. Cafwyd ymateb calonogol
iawn gyda nifer yn awyddus iawn i
arddangos yr arwydd drws yn
ogystal & chyfieithu deunydd eu
siop.

Hoffwn ddiolch i’r siopau am
ddangos cefnogaeth a brwdfrydedd.

Os hoffech wybod mwy
cysylltwch a4 Leah Gwyn
Rhydderch, Swyddog Datblygu
Busnes y Fenter.

Ffon: (029) 2045 0529 E-Bost:

leahrhydderch@mentercaerdydd.org

Gwefan:
www.mentercaerdydd.org

CERDDWYR CWM CLYDACH
LLIWYBR TREFTADAETH YR
ARFORDIR
Byddwn yn gadael y Sgwar,
Ynysybwl mewn bws am
9.30 y bore, Dydd Sadwrn,
8™¢ o Chwefror, 2003.

Fe fyddwn yn cerdded ar Iwybr yr
arfordir o Lanilltud Fawr i Monknash.
Cinio mewn tafarn cyfleus cyn

dychwelyd i Ynysybwl.
701443 790903

Ysgol Rhydfelen
ar GTFM

Rydym ni, FEleanor Crowley, Sara
Garland ac Andrew Morgan wedi bod
yn gwneud rhaglen arbennig pob nos
Fawrth o chwech tan saith (yn y nos) ar
GTFM 106.9.

Mae'r rhaglen yma yn yr iaith
Gymraeg ond gall dysgwyr y Gymraeg
ddeall yr hyn yr ydym yn dweud ac felly
gallant ymuno gyda'r hwyl a sbri.

Mae'r sioe yn ddiddorol iawn ac yn
llawn o gerddoriaecth ar gyfer pob
oedran o Blondie i Will Young!

Mae'r cyfle yma yn un ardderchog ac
mae'n brofiad arbennig i ni. Mae'n gyfle
i fod ar y radio'n fyw ac i wneud rhaglen
ein hun. Mae’n rhywbeth nad oedden
yn meddwl basen ni'n gwneud ond gan
ein bod ni'n astudio Astudiaethau
Cyfryngau, rydym wedi cael y cyfle.

Neithiwr, cawsom lawer o alwadau
ffon ar gyfer ceisiadau ac am vy
gystadleuaeth. Y wobr oedd gém
Playstation. Mae gennym ni wobrau
ardderchog felly mae'n werth tiwnio
mewn!!! Roedd rhywun y tro cyntaf yr
oedden ni ar GTFM wedi ennill hanner
tymor am ddim yn y 'cyber cafe cic'
werth £20!! Diolch yn fawr i Amy
Davies o cic am roi y wobr yna i
ni!! Mae Amy hefyd yn gwneud sioe yn
y Gymraeg sef Live Wire (sydd ar ol
sioe ni) felly mae'n werth tiwnio mewn i
hynny hefyd!! (7pm-9pm)

Tro diwethaf, siaradom ni am
ffilmiau. Roedd hyn yn gyfle i bobl
ffonio mewn a siarad 4 ni am eu hoff
ffilmiau ond neithiwr, roedden ni'n rhoi
cyfle i bobl ffonio mewn a gofyn am eu
hoff ganeuon. Roedd llawer o bobl
wedi ffonio felly hoffwn i ddiolch i
bawb wnaeth ffonio mewn.

Felly, diolch i bawb wnaeth wrando
ac hoffwn ddiolch i GTFM am roi y
cyfle i ni. Hefyd, diolch i Miss Nicola
Williams, ein hathrawes Ast Cyf am
drefnu hyn i ni.

Cofiwch fod y rhaglen yma yn addas
iawn i ddysgwyr Cymraeg felly cofiwch
diwnio mewn BOB nos FAWRTH 6pm-
7pm ar GTFM 106.9!!!

Gan FEleanor Crowley

Tudalen yr Ysegol
Ysgol Pont Sién Norton

Ysgol Pont Sion Norton

Ysgol heb ei hail,

Ysgol Pont Sion Norton

Ysgol lle mae'r plant yn cael

Y gorau bob un diwrnod

Heb os nac onibai,

Does 'nunlle fel ein hysgol ni
Mae'n berffaith - mwy neu lai!!

Os wyt am addysg A-BI-EC
Cewch hynny yma,

Neu gwrdd a sér S4C
Cewch hynny yma,
Chwarae, chwerthin hefyd?
Cewch rheini'n siwr
Chwerthin ar athrawon twp
Yn chwarae yn y dwr!!

Os wyt am ddysgu am y byd
Cewch hynny yma,

Neu sgiliau cyfrifiadur
Cewch hynny yma,

Canu, adrodd hefyd?

Cewch rheini'n wir

Adrodd darn am Mrs Jones

Mae'r person yma'n

arbennig i mi

Mae dad yn arbennig i mi achos
mae'n mynd a fi i'r ysgol bob dydd
vh ei gar arian sgleiniog. Prynodd e
origwr i fi pan aeth e i Lundain i
brynu pethau i werthu yn ei siop,
Mae dad yn fyr ac mae ganddo
wallt tywyll a lygaid glas fel y mor.
Rydw i'n hoffi dad ac mae dad yn
hoffi fi.

Lauren Price

Blwyddyn 2

Bwyta, Canu a Dathlu

Dechreuodd y dathliadau gyda disgo
- roedd llawer o swn!! Os doeddech
chi ddim eisiau dawnsio i'r
gerddoriaeth “cool', roedd fideo
ymlaen yn nosbarth Mr Williams.
Ar Ol y parti a bwyta hyd nes ein
bod yn sal, roedden ni wedi mynd
adref, a chysgu'n syth! Roedden ni
wedi blino'n lan! Ond cyn mynd,
roedd Rudi wedi dweud wrtha i
"Roedd honan bril!!".

Y diwrnod nesa roedden ni wedi
dechrau ymarfer y sioe Nadolig a
Dathlu Pen-blwydd 50 Ysgol Pont-
Sion-Norton. Pan gyrhaeddodd
noson y sioe, roedd pawb yn crynu!
Roeddwn i a Rudi yn yr ail grwp
adrodd. Roedd y gerdd yn ddarn
doniol iawn! Fe wnaethon ni
fwynhau perfformio yn fawr iawn!
John Norton oedd prif gymeriad y
sioe dathlu a roedd e ar cwest.
Roedd pawb yn drist wrth weld
diwedd y dathliadau yn cyrraedd.
Ond byddwn yn cofio hyn oll am
byth!

Gan Joseph Thomas a Rudi Mears

Y Dathlu

Ar 0l llawer o waith caled iawn, ac
ymarferion hir, roedd y sioe dathlu
yn barod i'w pherfformio am y tro
cyntaf. Roedd bron 300 o blant yn
actio yn y sioe. Dyma beth roedd y
sioe amdano. Roedd y sioe am ddyn
or enw John Norton, ond Sion
Norton yn y Gymraeg, yn teithio
drwy amser, trwyTt 50au, 60au,
70au, 80au a'r 90au. Roedd y sioe yn
son am Bontypridd a'r ysgol. Roedd
brwydr mawr a phrotestio wrth agor
Ysgol Gynradd Gymraeg Pont Sion
Norton.

Yn y sioe roedden ni yn canu
caneuon gwych gan Martin Geraint,
cyn ddisgybl ein hysgol ni. Ein hoff
can oedd Ysgol Pont Sion Norton.
Ein rhannau ni oedd ffans Tom
Jones ac roedd rhaid i ni sgrechian
llawer iawn! Gavin Morgan oedd yn
chwarae rhan Tom Jones. Roedd gan
Nia, Seren, Sara a Rowena rhannau
pwysig iawn. Roedden nhw'n arwain
ni trwy'r cyfnodau gwahanol. Roedd
cerddoriaeth y cyfnodau yn CWL!!!

Stacey Willetts a Kate Walters

Tim
pél-droed
yr ysgol



Y Creu

Gwynt cryf, storm ddu,

Pwy oedd wedi creu ti a fi?
Anifeiliaid o bob math, cwn, ni a
hyd yn oed cath,

Mynyddoedd mawr, dwr llyfn,
Geiriau, miwsig, pob un gyda
rhythm.

Adda ac Efa dechreuodd y ras,
Saeson ac Iddewon trodd yn gas,
Technoleg yn teithio'n gynt na'r aer
a gwynt,
Pam roedden ni wedi cael ein geni?
Pa bobl rydym ni yn caru? Ein
rhieni.

gan Rudi Mears

Y Creu

Un diwrnod dechreuodd,

A chreu gwyrddni y mynyddoedd.
Creuodd y glaw a'r gwynt fel
anghenfil o raw.

Gwnaeth liwiau'r enfys pinc, gwyrdd
a glas,

A'r adar prydferth yn gwneud swn
cras.

Creuodd nid yn unig y nhw,

Gwnaeth y mwnci a'r siraff yn y sw.

Daeth Adda ac Efa. Nhw oedd y

pobl gyntaf,

Nhw oedd yn gwisgo'r dillad rhataf.
Gan Kate Walters.

Hunan Bortread

Fi
Fy enw i yw Kieran Connelly.
Rydw i’'n byw gyda Mam a Dad a
Harri yn Cilfynydd.
Mae gen i dau ci ac un cath.
Mae gen i gwallt brown a llygaid
glas.
Fy hoff ffilm yw Scooby doo.
Dydw i ddim yn hoffi ysgol, ond
rydw i’n hoffi Mrs Lloyd.

Gan Kieran Connelly. Bl 3.

Pom Pom

Pom Pom y pwdl cyfoethog
A charedig

Sy'n etifeddu

Llawer o arian.

Mae Milchyn yn wyllt gacwn
Yn berson ffug,
Ac mae ganddo ddwylo barus!

Dyw Melcha ddim yn meddwl
Y daw Pom Pom fyth yn 01,
Ond yn sydyn, dychwelodd

I ddweud 'helo!

Cafodd ei lapio lan mewn parsel,
Yn dynn, dynn,
A'i anfon i'r Swyddfa Bost, druan!
O! Rwy'n dwlu ar Pom Pom!!
Jade Morgan
Blwyddyn 3

Taith Sioni'r Siwmper

Rhyw ddiwrnod hyfryd braf

Yn fis Awst tymor yr Haf

Aeth sioni'r siwmper las am dro
O amgylch y goeden i lawr i'r fro
Sbonciodd heibio twlc y moch
Yna glywodd canu'r gloch

Daeth swn y gloch o'r ysgol
Gymraeg

Ac yna welodd Dyddgu'r ddraig
Rhedodd Sioni'n syth i'r siop

i brynu botel fach o bop

Prynodd botel fach o bop gwyrdd
A roddodd iddo Mistar Urdd
Neidiodd Sioni dros y bryn

Ond cwympodd Sioni yn y llyn
Criodd Sioni drwy'r prynhawn
Aeth Sioni adref yn wlyb iawn!

Levi Ball a Ieuan Bennett,
Blwyddyn 1

Creba ™ ®eithr i,

Adroddiadau ar Sioe Nadolig yr
Adran Iau - "Bwletin Bethlehem'.

Chwaraeais rhan darllenwraig yn
sioe yr adran lau "Bwletin
Bethlehem'. Mwynhaeais y rhan a
gefais yn fawr. Teimlais yn gyffrous
ac yn ofnus. Roeddwn i ar bigau'r
drain cyn mynd ar y llwyfan ond
erbyn imi gyrraedd y llwyfan,
ymlaciais a mwynhau.

Roedd llawer o gymeriadau yn y
sioe - rhai cas, rhai doniol a rhai
pwysig. Ynddo, roedd Herod, Sara
Mari, pobl y stryd, ffermwyr,
darllenwyr, Sal a Sol a nifer o
gymeriadau diddorol eraill.

Roedd y caneuon a ddysgais yn
hyfryd. Yn fy marn i roedd pawb
wedi mwynhau - yr actorion a'r
gynulleidfa! Rwy'n edrych “mlaen
at Sioe Nadolig 2003!

Gan Hayley Quinlivan - Bl. 6.

Mwynhaeais y sioe "Bwletin
Bethlehem' yn fawr - roedd e'n
ffantastig! Chwaraeais rhan “Sal'.
Roedd y sioe am y Baban lesu yn
cymryd "No 1 spot' Herod ac roedd
Herod yn grac iawn.

Teimlais yn ofnus iawn cyn mynd
ar y llwyfan, ond, wrth
berfformio,teimlais yn fwy hyderus.
Ar ddiwedd y sioe, roeddwn yn
falch iawn o'm hunan. Yn enwedig
pan ddywedodd fy nheulu fy mod
wedi actio yn ardderchog!

Roeddwn yn hapus fel y gog yn yr
ysgol y bore nesa!

Gan Lauren Slater - B1.6.

Roeddwn yn chwysu o dan y
goleuadau ar y llwyfan. Daeth tua
tri chant o bobl i wylio'r sioe a
theimlais yn ofnus iawn.
Murynheuais wylio'r "Herodets' a'r
bugeiliaid yn dawnsio orau.
Roedd y caneuon yn swynol, yr
actorion yn wych ac roedd y sioe
heb ei ail!

Gan Cassie Watkins - BL.6.

PONTYPRIDD
Giohebydd Lleol:
Jayne Rees

Croeso i'r babis!
Llongyfarchiadau i Rhuanedd
Richards a'i gwr Stephen Fairclough,
Y Comin ar enedigaeth eu mab
cyntaf, Efan nol ar ddechre mis
Rhagfyr.

Fe gyrhaeddodd Ianto Morgan
Duggan ychydig cyn y Nadolig.
Dymuniadau da i Ffion a Craig,
Tyfica Road. Mae Elan a Dafydd
wrth eu bodd yn helpu carco eu
brawd bach newydd!!

Croeso

Fe symudodd Sarah, Anthony a
Iestyn bach i Barc Prospect,
Graigwen o Gaerdydd cyn vy
Flwyddyn Newydd. Mae Sarah ac

Anthony yn wreiddiol o'r
Rhondda.Gweinyddes feithrin yn
Ysgol Gymraeg Bronllwyn yw
Sarah.

Y Comin.

Gwellhad buan 1 Dan

Thomas.Deallwn 1 Dan dreulio
ychydig o amser yn yr ysbyty cyn y
Nadolig.

Ymddeoliad hapus iawn i Dafydd
Idris. Ymddeolodd Dafydd o'i swydd
fel pennaeth Ysgol Gymraeg Bro
Allta, Ystrad Mynach ar ddiwedd y
tymor diwethaf. Efallai na fyddwch
yn ei adnabod wrth iddo fwynhau ei
oriau hamdden-mae'r barf wedi
mynd!! Dymunwn yn dda i Dafydd
a Beryl wrth iddynt baratoi i fynd i
grwydro i wledydd pell.

Graigwen.
Llongyfarchiadau i Huw Blainey,

Lanwood Road ar basio ei arholiad
piano Gradd 2 gyda chlod. Hoffai
Huw ddiolch yn fawr i'w athrawes,
Branwen Evans, Y Porth am ei
ddysgu.

Clwb y Bont.
Noson Gwyl Dewi.

Ar nos Wener, Chwefror 28ain bydd
Noson Lawen yn y clwb.Yr artistiaid
fydd "Swyngwsg", Pedwarawd

GILFACH GOCH

Gohebydd Lleol: Betsi Griffiths

Blwyddyn Newydd Dda i bawb.

GENEDIGAETH
Croeso it byd i Harrison Webb a
anwyd ar ddechrau Ionawr. Mae'n
fab i Michael a Louise Webb ac yn
frawd i Joel ac mae Mike a
Jacqueline Webb EIm Street yn
falch i groesawi eu pedwerydd
gorwyr.Llongyfarchiadau a
dymuniadau gorau.

Mae Ross ac Eloise Parry hefyd yn
falch iawn o' u chwaer newydd India
Bridget a anwyd ar ddiwedd vy

flwyddyn. Llongyfarchiadau i'r
rhieni hapus Joanne Cook ac
Andrew Buch.

CYFLWYNIAD NADOLIG

Dechrau Rhagfyr aeth dau lond bws
i Neuadd Byddin yr lachawdwriaeth
Pentre 1 weld y Cyflwyniad Nadolig
'A Perfect Gift'. Mair yn ei henaint
oedd yn adrodd storit geni i'w
wyres. Roedd y perfformiad yn
ardderchog, y canu, yr actio a'r
gerddoriaeth o safon uchel iawn.

Dani Tomos, Bois y Cor a mwy!!

Llongyfarchiadau i Fyddin Yr
lachawdwriaeth Pentre a diolch o
galon 1 Julie Kelly Swyddog
datblygu'r celfyddydau am drefnu'r
ymweliad.

DATHLU'R NADOLIG
Cynhaliwyd Gwasanaethau arbennig
i ddathlu'r Nadolig gan eglwysi'r
cwm eleni eto. Ar y Nos Sul cyn y
Nadolig ymunodd aelodau o eglwysi
eraill a chynulleidfa Moreia i.
gynnal Gwasanaeth arbennig ar
gyfer y Nadolig. Roedd yn dda i
weld y capel yn llawn a chymaint o
bobl wedi dod ynghyd i gyd-addoli.
Ar ddiwedd yr oedfa cafwyd
cwpananaid o de a 'mince pies'
Noswyl Nadolig roedd Gwasanaeth
yn Eglwys Sant Barnabas dan ofal y
ficer y Parch Steven Ambani.

Croesawyd y Nadolig mewn
Gwylnos yng nghapel Calfaria am
unarddeg o'r gloch dan arweiniad Mr
W.N. Phillips a chymerwyd rhan
gan aelodau Calfaria a chyfeillion o
eglwysi eraill.

MARWOLAETH

Mae sawl un o hen drigolion y cwm
wedin gadael yn ddiweddar. Bu
farw Miss Lil Latcham Heol
Coronation mewn cartref henoed yn
Llanon Ceredigion yn 97o0ed. Aeth i
Geredigion i fod yn nes at ei nith
Mary sy'n byw yn y Cei Newydd.
Estynnwn ein cydymdeimlad i Mary
a'i theulu.

Ar Noswyl Nadolig bu farw Mrs
Didyl Williams High Street yn 91
oed. Roedd yn ferch i'r diweddar Mr
a Mrs Evan Evans y teiliwr.
Cydymdeimlwn a'i theulu yn eu
colled.

Dechrau Ionawr bu farw Mr John
Langley y cyn Bostfeistr yn 970ed.
Estynnwn ein cydymdeimlad i
Lorraine ei ferch sydd wedi colli ei
thad a’i dwy fodryb o fewn
blwyddyn.



TraVol yn achub y
dydd i'r plant

Mae uned arbennig yn ysgol
Maesybryn Llantwit Faerdre yn
cynnwys 16 o blant, a roeddent i gyd
yn edrych ymlaen i gwrdd a Sidn
Corn ar drén bach mynydd
Aberhonddu ym mis Rhagfyr. Ond
cawsant eu siomi pan glywsant nad
oedd lle iddynt ar y trén. Cysylltwyd
a TraVol, sefydliad elusennol ym
Mhontypridd sydd yn paratoi
cludiant i'r henoed ac i'r anabl o bob
oedran yn ardal Rhondda Cynon Taf
a'r cyffiniau. Heb betruso, yr ateb
oedd "gadewch y cyfan ini".

Cysylltwyd 4 nifer o gwmniau a
siopau yn yr ardal, a'r canlyniad
oedd prynhawn bythgofiadwy i'r
plant. Cafodd pob un ohonynt bryd o
fwyd drwy garedigrwydd cwmni
Macdonalds o Lantrisant, yna
cyfarfod a Sién Corn yn ei groto (un
o gerbydau TraVol wedi ei addurno
yn addas), a derbyn nifer o
anrhegion drwy haelioni cwmniau
Tesco Llantrisant at Bad Uchaf,
Hypervalue, Somerfield,
Woolworths a Marks a Spencer.

Diolchwyd yn gynnes i staff

TraVol, megis Mary, June, Theresa,
Jayne, Lauren, y gyrrwyr a'r
hebryngwyr am eu parodrwydd i
helpu ac i baratoi y cyfan, heb
anghofio y gwr mwyaf poblogaidd,
sef Sion Corn (Richard Priday - un o
yrrwyr gwirfoddol TraVol).
Fe welwch gerbydau TraVol (naw
ohonynt i gyd-saith bws a dau fodur,
pob un ohonynt gyda chyfleusterau
arbennig it anabl a'r henoed), ar y
ffordd bob dydd yn cludo yr
anghenus i ganolfannau am y dydd, i
siopa, i ysbytai ac yn y blaen, neu
am wibdaith a drefnir gan vy
swyddfa. Mae'r gwasanaeth yn un
unigryw oherwydd fe'u cludir o
ddrws i ddrws.

Mae'r gwasanaeth yn ddibynnol i
raddau helaeth ar wirfoddolwyr, pob
un wedi ei hyfforddi i safon
arbennig. Os oes rhywun A4
diddordeb i gynnig ei wasanaeth neu
1 gyfrannu mewn unrhyw ffordd i
hybu'r gwaith angenrheidiol yma,
yna cysylltwch 4 Mary Hughes, neu
June Ilyas ar rhif ffon 01443-
486872. Mi fyddant yn falch iawn i
glywed wrthych.

YSGOL GYFUN
RHYDFELEN

Ym mis Hydref perfformiodd Ysgol
Gyfun Rhydfelen Richard III yn
Theatr y Sherman. Roedden ni’n
cymryd rhan yng NgWwyl Ddrama
Shakespeare. Roedd tair ysgol arall
yn perfformio yn ogystal 4 ni ac mi
oedd yn gyffrous iawn. Treulion
ni’r diwrnod yn ymarfer, perfformio,
gwylio perfformiadau eraill a
chymdeithasu. Cawson ni gymaint o
hwyl. Erbyn y nds pan oedd y
perfformiad go-iawn o flaen
cynulleidfa oedd yn cynnwys ein
ffrindiau a’n teuluoedd, roedd pawb
wedi cynhyrfu’'n 1an. Roeddwn i, yn
bersonol, yn nerfus iawn ond ar
bigiau’r drain eisiau perfformio ac
mi oedd yn amlwg bod gweddill y
cast yn teimlo’n debyg. Siaradais &
Berwyn Pearce oedd yn chwarae
Richard III, prif r6]l y ddrama a
dywedodd, “Rydw i wrth fy modd ar
y llwyfan a dwi methu aros!”.

Ar 0l y perfformiad roedd pawb yn
hapus iawn ac yn bles gyda’r
perfformiad. Ychydig o wythnosau
yn ddiweddarach darganfyddon ni
ein bod ni wedi cael ein dewis i

berfformio yn yr Theatr Newydd.
Dim ond pedair ysgol cafodd eu
dewis allan o 120 o ysgolion trwy
Gymru gyfan — roeddwn yn ecstatig!

Felly ar 24 Tachwedd aethon ni i’r
Theatr Newydd i berfformio. Roedd
yn ddiwrnod prysur iawn ond
gwerth chweil. Perfformion ni yn y
noson o flaen cynulleidfa enfawr o
bobl. Roedd cannoedd o bobl yn ein
gwylio gan gynnwys Jane Davidson
AM, Terry Hands o Theatr Clwyd ac
Elan Clos Stevens o S4C a
Phrifysgol Cymru Aberystwyth.

Roedd hyn yn codi ofn arnon ni
ychydig ond trwy gydweithio’n
effeithiol a llawer o ymdrech roedd
y perfformiad yn Illwyddiant.
Cawson ni adborth positif iawn am
ein gwaith. Roedd perfformio
Richard III yn brofiad gwefreiddiol
ac mi fydda i, a gweddill y cast yn
dwli ei berfformio eto, dro ar 61 tro.

Hoffen ddiolch i Mr Peter Davies
am ei holl waith caled a’i amynedd!
Gan Kate Griffiths 1

Ar 6l gwyliau hynod o lwyddiannus
y tro diwethaf bydd CRIW COCH
Menter laith yn 61 yn Llanhari,
Abercynon, Bronllwyn,
Llynyforwyn, Y Cymer a Rhydfelen
yn ystod wythnos hanner tymor.
Bydd y Castell Neidio ar gael i blant
cynllun Llanhari’r tro yma,
Cymeriadau Cartwn S4C yn ymweld
a chynlluniau’r Rhondda, teganau
nofio newydd i’w defnyddio ym
Mhwll Nofio Rhydfelen bob dydd,
Gweithdy POP gan y grwp Trysor ar
y dydd Mawrth a Gwyl Diwrnod
“Chwyldro Chwarae Chwefror” ar y
dydd lau. Rwy’n siwr y bydd pob
cynllun yn gorffen gyda pharti mawr
ar y dydd Gwener.

Mae’r cynlluniau hyn yn darparu
gwasanaeth gofal plant i rieni’r ardal
ond hefyd yn caniatau i’r plant gael
chwarae trwy gyfrwng y Gymraeg a
gwneud ffrindiau newydd a dysgu
sgiliau newydd a joio, joio,joio.

CLWB CARCO YN TYFU O
HYD

Mae’r niferoedd yn codi ymhob un
Clwb Carco yn Aberdar, Abercynon,
Castellau, Dolau, Garth Olwg, Evan
James, Llynyforwyn, Llwyncelyn,
Bronllwyn, Tonysguboriau,
Llanharan, Heol y Celyn,
Pontsionnorton, Rhydygrug,
Bodringallt, Castellau, Twynyrodyn
a’r un fwyaf newydd sef Ysgol
Gynradd Gymraeg Ynyswen.

Jenny Randerson AC Gweinidog Iaith a Diwylliant y Cynulliad yn
anerch gweithdy Menter Iaith

AGOR CLWB
YNYSWEN

Ydy - y mae Clwb Carco Ynyswen
wedi agor gyda llwyth o blant yn
mynychu yn syth bin. Mae’r plant
yn hapus, y staff yn hapus, yr ysgol
yn hapus a’r Fenter yn hapus!

CARCO

PENYRENGLYN I DDOD!

Mae staff y Fenter nawr yn gweithio
tuag at agor Clwb Carco
Penyrenglyn o fewn yr wythnosau
nesaf er mwyn llwyddo unwaith eto
i gwblhau ein haddewidion i’r
gymuned ac i’n harianwyr Y Gronfa
Cyfleoedd Newydd.

ANGEN STAFF CYMWYS,
GWEITHGAR, BRWDFRYDIG
Rydym yn ymwybodol iawn o’n
dyled i’r 150 o bobl sy’n gweithio i
ni wrth drefnu Clwb Carco. Yr
arweinwyr, a’r staff cynorthwyol
syn gwneud y clwb. Os oes
gennych chi ddiddordeb mewn
gweithio mewn Clwb Carco rhowch
wybod i ni. Mae modd i chi ddod
a’ch plant eich hunan i’r clwb! Mae
modd i ni eich hyfforddi chi! Mae
croeso 1 ddysgwyr weithio i ni!
Rydym yn talu cyflogau gweddol
dda, onest! Gofynnwch i rywun
dych chi'n nabod achos gyda 150
rhaid eich bod yn nabod rhywun
sy’n gweithio i ni yn barod. Oes,
mae rhaid i ni gyfweld, gwneud siec
heddlu a’ch cynorthwyo. Ond os
ydych chi’n fywiog, yn frwdfrydig
ac yn hapus i weithio gyda phlant
rhowch gynnig arni

JENNY RANDERSON YN
CANMOL GWAITH MENTRAU
IAITH

Roedd Jenny Randerson wedi
cydnabod gwaith gwych mentrau
iaith wrth hyrwyddo’r Gymraeg pan
wnaeth hi ddechrau’r drafodaeth
mewn gweithdy a drefawyd ar
ddechrau mis Ionawr. Mae’r Fenter
yn trefnu dau weithdy bob blwyddyn
er mwyn ystyried cyfeiriad a
chyfraniad y Fenter at hyrwyddo’r
defnydd o’r Gymraeg yn Rhondda
Cynon Taf. Cafwyd croeso brwd i
syniadaeth “Iaith Pawb” a roddwyd
gerbron gan y gweinidog sydd a
chyfrifoldeb am yr iaith Gymraeg o
flaen cynulleidfa o dros 25 o bobl o
bobl yn cynnwys staff a
phwyllgorwyr y Fenter a nifer o
gynghorwyr lleol. Bu John Walter
Jones, Prifweithredwr Bwrdd yr
laith, a Roger Thomas Pennaeth y
Gymraeg yn y Cynulliad hefyd yn
bresennol ar y diwrnod a chafwyd
cryd drafodaeth parthed addysg
Gymraeg, addysg bellach ac uwch a
hyfforddiant yn y Gymraeg,
cyfieithu ar y pryd a’r cyfraniad y
mae gwaith a busnes yn gallu
gwneud at ddyfodol yr iaith. Roedd
y gweinidog yn falch iawn o weld
cydweithrediad y Fenter ag Interlink
a’r ymdrechion ym maes busnes
hefyd.

BWRDD YR IAITH YN
CYNYDDU EU CEFNOGAETH
ARIANNOL

Mae Bwrdd yr laith hefyd wedi
dangos ei ffydd yn y Fenter laith gan
gynyddu ein grant yn sylweddol am
y flwyddyn 2003 / 04 a fydd yn
caniatau i ni benodi Swyddog Cyllid
am y tro cyntaf i weithio gyda



thrysorydd y Fenter. Rydym yn
gweithio ar ein cyllidebau at y
flwyddyn nesaf ar hyn o bryd ac er
bod cynydd nid yw pob swydd yn
saff nac ychwaith pob elfen o waith

y Fenter. Mae rhaid i’n
gweithgareddau gofal plant a
gweithgareddau ieuenctid dalu

drostyn nhw eu hunain — os nad
ydyn nhw, byddan nhw’n cau i lawr.
Bydd rhaid i’n gwasanaeth cyfieithu
ennill ei bara menyn ei hunan hefyd
—os nad ydy e, bydd e’n cau i lawr.
Mae ein gwasanaethau busnes yn
dibynnu ar nawdd Ewrop a
chefnogaeth Cyngor Rhondda
Cynon Taf ac Awdurdod Datblygu
Cymru — cawn ni weld. Mae ein
staff gweinyddol yn dibynnu ar

grantiau, ac wedyn Parti
Ponty......... ?

ANGEN TRYSORYDD
NEWYDD

Ar 0l sawl blwyddyn fel Cadeirydd a
Thrysorydd ac Ymddiriedolwr y
mae Penri Williams nawr yn
gweithio tuag at drosglwyddo’r
awennau ariannol i drysorydd
newydd. Hoffwn i ddiolch i Penri
am ei waith caled a chyson yn ystod
y blynyddoedd diwethaf — gwn fod y
Cadeirydd a’r Pwyllgor presennol
yn gyndyn iawn i ganiatau iddo
fynd! Felly y mae angen i ni
ddechrau meddwl am drysorydd
newydd i weithio gyda’n Swyddog
Cyllid newydd. Yn amlwg y mae
natur gwaith y trysorydd yn newid
gan fod swyddog i wneud y gwaith
bob dydd gan adael i’r trysorydd
ddehongli’r adroddiadau a
chynghori parthed ein systemau
ariannol. QOes gwirfoddolwyr?
Rhowch wybod neu alwad ffon.

NOSWEITHIAU CWLWM
BUSNES Y CYMOEDD

Y mae cyfres o nosweithiau wedi eu
trefnu ar eich cyfer yn ystod y
misoedd nesaf yn barod gyda safon
uchel iawn o siaradwyr diddorol. Bu
Dafydd Williams o Awdurdod
Datblygu Cymru yn trafod
“Awdurdod Datblygu yn Datblygu’r
Gymraeg?” ar ddechrau Ionawr.
Bydd Alan Cairns, arweinydd
Ceidwadwyr Cymru yn dadlau taw
“Ceidwadwyr Cymru yw Plaid
Busnes Cymru?” ar 25/02/03 ac
wedyn Rhys Mwyn Cwmni
Recordiau Crai yn holi “Cwl

Cymru? Dyfodol y diwydiant Pop
Cymraeg” ar 25/03/03. Bydd
Carwyn Jones Plaid Lafur yn trafod
yr economi ym mis Ebrill ac wedyn
Dean Powell, Golygydd vy
Pontypridd Observer yn trafod
“Storiau Busnes y Pontypridd
Observer” ym mis Mai felly y mae
rhaglen llawn iawn gennym ar eich
cyfer.

DYSGWYR A CHYMRY
LLANTRISANT YN DOD AT EI
GILYDD

Mor boblogaidd yw bore coffi
Llantrisant, 10.30am bob bore
Gwener yn y Bwtsiars, fel bod y
dysgwyr am ddechrau cyfarfod
gyda’r nos hefyd — nos Lun gyntaf
bob mis ydy’r bwriad gan ddechrau
yn answyddogol ym mis Chwefror a
chynnal noson mwy ffurfiol ar 3ydd
Mawrth 2003 gydag adloniant yn
Nhafarn yr Arth, lle mae’r
landlordiad yn siarad Cymraeg. Y
gobaith yw trefnu’r noson fel
digwyddiad rheolaidd mewn
cydweithrediad 4 Chymdeithas
Gymraeg Llantrisant. Ymddengys
bod tafarn y Bwtsiars ym Mhentre yr
Eglwys hefyd yn ceisio trefnu
gwersi Cymraeg felly y mae sawl
tafarn yn cynnig gwasanaeth i
siaradwyr Cymraeg.

BLWYDDYN LWYDDIANNUS
IAWN ARALL I GRONFA’R
HSBC

Mae cannoedd o bobl wedi cael help
i ddysgu’r Gymraeg gyda
chefnogaeth y HSBC. Dwi wedi
cadw’r gronfa yma yn weddol dawel
yn ystod y mis diwethaf oherwydd
bod cymaint o alw a chymaint o
ddiddordeb wedi bod yn y gronfa.
Mae gennym tua 15 o bobl yn aros
am gefnogaeth o hyd ac y mae’n
bosib y gallem fforddio cynorthwyo
un neu ddau arall — felly, tiwtoriaid,
os oes un neu ddau arall gennych
sydd gwir angen cymorth dwedwch
wrthynt am y gronfa ond byddwch
yn gyflym iawn. Hoffwn i ddiolch
i’r banc am eu cefnogaeth gyson i’r
gronfa hon sydd nawr yn gweithredu
yn Rhondda Cynon Taf, Caerffili,
Caerdydd, Penybont ar Ogwr a
Chastell Nedd Port Talbot. Os ydych
yn dod o’r ardaloedd hynny neu’n
dysgu yn yr ardaloedd hynny -
cysylltwch a’ch Menter laith leol!

CYMUNEDAU YN GYNTAF

Ar 0l 6 mis yn y swydd y mae
Gwion Rees wedi penderfynu gadael
prosiect Cymunedau Yn Gyntaf ond
rydym yn gobeithio y bydd swyddog
newydd cyn bo hir. Y mae nifer o
brosiectau yn mynd ymlaen gyda
chefnogaeth ariannol tuag at wersi
Cymraeg, Mudiad Ysgolion
Meithrin a Ilawer iawn o
hyfforddiant perthnasol at ddatblygu

ein cymunedau Cymraeg a

hyrwyddo’r Gymraeg o fewn
Rhondda Cynon Taf.

STEFFAN WEBB.

PRIFWEITHREDWR

MENTER IAITH.

ARIAN YN UNSWYDD
| FENTER Y FRO

Derbyniodd Menter y Fro hwb
sylweddol ar ddechrau’r flwyddyn
wrth 1 Fwrdd yr laith Gymraeg
gadarnhau bod ei chais am grant
wedi bod yn llwyddiannus.

Menter iaith hollol newydd yw
Menter y Fro a’i hamcan yw i hybu
Cymreictod ym Mro Morgannwg a,
thrwy wneud hynny, 1 sicrhau
dyfodol lewyrchus i’r iaith Gymraeg
yn y cyffiniau. Yn ogystal a sefydlu
ei chynlluniau ei hun, bydd y fenter
yn gweithio mewn partneriaeth gyda
mudiadau a chymdeithasau
Cymraeg eraill. Gyda mwy na
11,000 o Gymry Cymraeg o fewn y
Fro a llawer eto yn dysgu’r iaith,
bydd gan y fenter rol bwysig i
chwarae drwy greu cyfleoedd i bobl
o bob oedran i ddefnyddio’u
Cymraeg yn eu bywyd pob dydd.

O ganlyniad i’r grant o £23,200,
bydd y fenter yn creu swydd
allweddol newydd ar gyfer Swyddog
Datblygu. Bydd yn chwilio yn fuan
am berson cymwys i ymgymryd &
chyfrifoldebau’r swydd.

Mae’r fenter hefyd wedi sefydlu
gwefan newydd er mwyn lledu
gwybodaeth i’'r cyhoedd am ei
gweithgareddau. Bydd manylion y
swydd ar gael yn y man ar y wefan.

www.menteryfro.com.

Pleser yw croesawu pawb yn 0l ar
ddechrau tymor prysur.

Clybiau

Mae nifer o’r gweithgareddau
allgyrsiol arferol eisoes wedi codi
stém.

Clwb pél-rwyd ar 6l ysgol dydd
Mawrth.

Cangen yr Urdd ar 6l ysgol dydd
Mercher.

Clwb pél droed ar 0l ysgol dydd lau.

Croeso

Estynnwn groeso’r tymor yma i
Miss Carrie Walters, myfyrwraig o
U.W.ILC. sydd yn treulio cyfnod o
chwe wythnos efo ni yng Ngarth
Olwg - fel rhan o’r ’Bartneriaeth
Gynradd'.

Dathlu diwrnod Santes Dwynwen
- lonawr 25ain.

Yn dilyn gwahoddiad oddi wrth
Amgueddfa Werin Sain Ffagan, fe
fu rhai o ddisgyblion Cyfnod
Allweddol 2 - Blwyddyn 5 yn
bennaf, yn paratoi darluniau ar gyfer
yr arddangosfa yn dehongli bywyd
Santes Dwynwen yn oriel groeso'r
amgueddfa dros Wyl Santes
Dwynwen.

Pél-rwyd

Mae merched y tim pél-rwyd yn
edrych ymlaen at lonawr
23 - dyddiad Cystadleuaeth pél
rhwyd yr Urdd.

Cymdeithas Rhieni ac Athrawon
Mae'r gymdeithas yn brysur eto’r
tymor yma gyda “disgo teulu' ar y
thema "Lliwiau'r Enfys” wedi ei
drefnu ar gyfer Chwefror 7ed.

Pantomeim

Cafwyd hwyl a chwerthin wrth
ymweld a'r Pantomeim “Dyn ar Dan
- Guto Nyth Bran' gan Gwmni Mega
ar lonawr 20ed, yn Theatr y Miwni.

Gala Nofio

Ar ddydd Sadwrm 11 eg lonawr
buodd Elise Rees yn cynrychioli
Ysgol Gymraeg Garth Olwg yng
Ngala Genedlaethol yr Urdd yn
Abertawe. Roedd Elise yn
cynrychioli'r ysgol yn y ras rydd a

YSGOL
GARTH OLWG

chefn i ferched blynyddoedd tri a
phedwar. Yn y ras cefn fe lwyddodd
i gyrraedd y ras derfynol. Yno, fe
gafodd gryn lwyddiant gan gipio'r
pumed safle. Llongyfarchiadau
mawr i ti Elise ar dy lwyddiant.

Pencampwriaeth

Nos Sadwrn y 7fed o Ragfyr
cynhaliwyd Pencampwriaeth
Flynyddol Clwb Nofio Pontypridd
ym mhwll nofio y Ddraenen Wen.
Llongyfarchiadau i Stephanie
Megan Jenkins a Rebecca Liberty
Cumpston, Blwyddyn 4, am gymryd
rhan yn y gystadleuaeth ac am ennill
y medalau canlynol - Rebecca
Liberty Cumpston - dan 10 oed -
Nofio pili pala - medal efydd.
Stephanie Megan Jenkins - dan 9
oed - dull rhydd - medal arian, nofio
broga - medal arian, nofio pili pala -
medal efydd, a nofio ar y cefn -
pedwerydd. Cyflwynwyd y medalau
i'r enillwyr i gyd mewn noson
wobrwyo yn Ffynnon Taf nos Sul
15fed o Ragfyr a chafwyd Ilawer o
hwyl a sbri yn y bwffe a disco a
gynhaliwyd ar 061 y seremoni
gwobrwyo.

Piano

Llongyfarchiadau hefyd i Stephanie
ar basio ei harholiad Piano gradd 3
gyda theilyngdod ddydd Mawrth yr
17eg o Ragfyr.

Cefnogi Elusen
Ar ddechrau’r tymor cyflwynwyd
siec 0 £300 i Ty Hafan — o ganlyniad
i weithgareddau a gynhaliwyd ar
ddiwedd y tymor diwethaf.

Paula Price.

Os am

DIWNIWR

PIANO

Cysyllter a

Hefin Tomos

16 Llys Teilo Sant,

Y Rhath

CAERDYDD

Ffon: 029 20484816

GWOBRWYO
ARLUNWYR

Yn ystod gwyliau’r haf cynhaliwyd
cystadleuaeth gan Asiantaeth yr
Amgylchfyd i dynnu lluniau ar gyfer
calendr 2003. Daeth nifer o’r lluniau
buddugol o Gynllun Chwarae Menter
laith ac ymhlith yr ennillwyr roedd
Alix Crothers, Megan Owen ac
Ashley Crothers o Ysgol Creigiau.
Daeth Danielle Hitt o’r Asiantaeth i
wobrwyo y disgyblion ar ddiwedd
tymor yr Hydref.

Roedd y Iluniau ar gyfer calendr
Rhif Llifogydd fydd yn cael ei
ddosbarthu i gartrefi yn ne Cymru
sydd mewn perygl.



Ysgol Gynradd
Gymraeg
Llantrisant

Croeso cynnes iawn i Miss Alyson
Hopkins sydd wedi dod yn lle Miss
Ruth Lloyd y tymor hwn i ddysgu
plant Dosbarth 6. Bydd Miss
Hopkins gyda ni nes daw Mrs Eleri
Jones 'ndl atom cyn y Pasg.

Hoffem ddiolch yn fawr iawn i bawb
wnaeth gyfrannu tuag at lwyddiant
ysgubol cyngerdd Nadolig Adran y
Babanod at Adran lau. Hoffem
ddiolch yn arbennig i Miss Ruth
Lloyd am ei holl waith caled ac i'r
athrawon hefyd am eu holl waith
caled. Diolch yn fawr iawn hefyd i
blant ac athrawon yr Uned dan 5 am
eu sioe Nadolig unwaith eto eleni.

Cawsom ymweliad arall y tymor
hwn gan PC Sian Jones a ddaeth i'r
ysgol i siarad 4 phlant yr Adran lau
am fwlio. Unwaith eto, diolch yn
fawr iawn iddi am fod mor barod i
ddod it ysgol i drafod materion
pwysig gyda'r plant. Onid yw'n braf
cael thywun o'r Heddlu sy'n gallu

siarad Cymraeg hefyd i drafod
pynciau llosg fel hyn gyda'r
disgyblion.

Aeth plant Dosbarthiadau 3 i 9 i
Theatr y Miwni ddydd Mercher
22ain lonawr i weld y pantomeim
"Dyn ar Dan - Guto Nyth Bran"
Roedd y plant i gyd wrth eu bodd yn
cael mynd yno i fwynhau a
chymdeithasu gyda phlant eraill yr
ardal.

Mae gwefan newydd yr ysgol wedi'i
lansio! Mae Mr O'Neil a'r plant
wedi bod yn brysur iawn yn
ddiweddar yn paratoi'r tudalennau i
gyd. Os hoffech ddysgu mwy am
Ysgol Gynradd Gymraeg
Llantrisant, beth am ymweld a
www.rctednet.net/yggllantrisant ?

Mae Cor yr ysgol wedi bod yn
llwyddiannus iawn yn ddiweddar.
Buon nhw'n cystadlu mewn
cystadleuaeth gorawl ym McArthur
Glen, Penybont. Roedd nifer fawr o
ysgolion yn cymryd rhan ac ar
nos  Fercher, Rhagfyr 4ydd,
cynhaliwyd y rownd derfynol yno.

Iestyn gyda Sue Essex A C.

Daeth ymwelydd pwysig it Ysgol
Llantrisant fore Gwener lonawr
10fed i wobrwyo Iestyn Jones am
ennill cystadleuaeth cynllunio poster
i rybuddio pobl am y peryglon o
yfed a gyrru yn ystod gwyliau'r
Nadolig. Daeth y Cynghorydd
Islwyn Wilkins i'r ysgol gyda Alison
Jones, swyddog diogelwch Rhondda

Iestyn gyda Sue Essex A.C.

Cynon Taf, i gyflwyno dau gopi o'i
boster buddugol wedi'u fframio i
Iestyn a'r ysgol. Enillodd Iestyn
£100 am ei waith caled ac aeth i
westy't "Village" yng Nghaerdydd
cyn gwyliaut Nadolig i1 gael ei
wobrwyo gan Sue Essex, Gweinidog
y Cynulliad dros yr Amgylchfyd.
Llongyfarchiadau Iestyn!

Aeth dros 50 o aelodau'r cor yno
gyda Miss Richards a Mrs Veck i
gystadlu yn erbyn 7 ysgol arall.
Cafwyd llawer o hwyl a sbri yno a
dyfarnwyd mai Ysgol Gynradd
Gymraeg Llantrisant oedd yr
ysgol fuddugol! Derbyniwyd dwy
darian, un am y flwyddyn ac un i'w
chadw ynghyd 4 siec am £1000 tuag
at gronfa'r ysgol. Bendigedig!

Hefyd, ddydd Sadwrn, Rhagfyr
2lain, bu cor yr ysgol yn
perfformio mewn cyngerdd
arbennig i ddathlu't Nadolig yng
Nghanolfan Hamdden Penybont ar
Ogwr yng nghwmni Cor Bro Ogwr,
Roy Noble, Wyn Calvin, Caryl
Parry Jones , Syr Geoffrey Inkin a
Band Pres Treherbert. Derbyniwyd
y gwahoddiad ar Ol i'r cor ennill
cystadleuaeth gorawl McArthur
Glen 'n6l ar ddechrau mis Rhagfyr.

Aeth Dosbarthiadau 6,7 ac 8 ar
ymweliad hynod o ddiddorol yn
ddiweddar i'r Mosg Yng
Nghaerdydd. Diwrnod
bythgofiadwy gyda phob plentyn yn
dysgu nifer o bethau diddorol am
fywyd y Mwslemiaid. Gwnaeth yr
ymweliad ddod a'r holl waith mae'r
plant wedi bod yn gwneud yn y
dosbarth yn fyw iddynt.

Disgyblion o Ysgol Gynradd
Gymraeg Llantrisant oedd y plant
cyntaf i fynd ar fwrdd y llong
Endeavour ar ol iddi gyrraedd
Caerdydd ym mis Rhagfyr.
Dangoswyd eu hymweliad ar Ffeil a
Newyddion S4C.

Mae’r llong Endeavour yn gopi o’r
llong hwylio a ddefnyddiwyd gan
Captain Cook yn y 18ed ganrif a
gellir ymweld &’r llong ym Mae
Caerdydd ger Techniquest hyd 24
Mawrth.

HAGH

17



18

Ysgol
Castellau

Blwyddyn Newydd Dda.
Dechreuodd 16 o blant bach newydd
yn y feithrin ar ddechrau’r
flwyddyn. Croeso cynnes iddynt i
Castellau.

Pantomeim.

Ar fore dydd Gwener lonawr 17
aeth plant blwyddyn 1-6 i’r Miwni
ym Mhontypridd i weld ‘Guto Nyth
Bran’. Cafwyd hwyl a sbri yno.

Profiad Gwaith.
Daeth Rebecca Jones i’r ysgol ar
brofiad gwaith am wythnos.

Disgybl chweched dosbarth yw
Rebecca yn ysgol Cardinal
Newman. Diolch iddi am ei

chymorth yn ystod yr wythnos.

Llongyfarchiadau.

Llongyfarchiadau i Dafydd Iolo
Davies, Dirprwy Castellau a’i wraig
Sian, ar enedigaeth ail ferch. Croeso
mawr i Mali fach, chwaer i Gwenno.

Sioe Dyfeisio a Darganfod.

Croesawn Sioe Dyfeisio a
Darganfod 1’r ysgol ar ddiwedd Mis
Ionawr. Edrychwn ymlaen i gymryd

rhan mewn gweithgareddau
Gwyddoniaeth a Dylunio a
Thechnoleg.

Gemwaith Celtaidd.

Aeth disgyblion Blwyddyn 3/4 i’r
Ty Model yn Llantrisant i arsylwi ac
arlunio gemwaith Celtaidd. Roedd y
plant wrth eu bodd yno a’r athrawon
hefyd.

Gweithdy ‘Shell’.

Bydd gweithdy Shell, mewn
partneriaeth gyda Addysg a Busnes
yn yr ysgol ar ddydd lau Ionawr 30 i
ddisgyblion Blwyddyn 5. Testun y
gweithdy yw Mecanwaith.

YSGOL
EVAN JAMES

www.ysgolevanjames.co.uk

CROESO

Croeso a dymuniadau gorau i Mr.
Rhys Lloyd sydd wedi dechrau’i
swydd yn ddirprwy brifathro’r
ysgol. Croeso 'nol i Mrs. Anwen
Robins a Mrs. Delyth Kirkman ar 61
eu cyfnod mamolaeth.

DIOLCH

Diolch i Mr. Andrew Johnson a
Miss Nia Williams am eu gwaith
caled yn ystod eu cyfnod yn yr
ysgol. ’Rydym wedi cael e-bost gan
Miss Williams, sy’n mwynhau’i hun
yn Awstralia; a byddwn yn falch o
gael cwmni’r ddau eto.

PANTOMEIM

Cafodd plant Blynyddoedd 1,2, 3 a 4
amser da yn gwylio pantomeim
Cwmni Mega “ Dyn Ar Dan - Guto
Nyth Bran ” yn Y Miwni a dysgu
tipyn o hanes lleol.

FFAIR NADOLIG
Llongyfarchiadau i Nerys Mann
(Dosbarth  15) am ennill gwobr
cynllunio clawr llyfr “ Ryseitiau
Rhagorol. ” Bydd y llyfr ar werth
cyn bo hir a bydd lluniau nifer o
ddisgyblion eraill yr ysgol ynddo.
Diolch i Gymdeithas Y Rhieni ac
Athrawon am drefnu casgliad o
ryseitiau ac argraffu’r llyfr.

ELUSEN Y FLWYDDYN

Daeth y Parchedig Mary Coates i
wasanaeth cyntaf y tymor i dderbyn
siec gan blant Blwyddyn 6 am £400
i’r digartref ym Mhontypridd.

YMWELIADAU

Daeth Mr. Nicholas Coles i’r ysgol i
siarad gyda phlant Dosbarthiadau 10
ac 11 am gyfnod Y Tuduriaid.
Gwisgodd yng ngwisg y cyfnod a
daeth a llawer o arteffactau. Daeth
Mr. Brian Davies o’r Ganolfan
Hanesyddol i siarad gyda phlant
Dosbarthiadau 7 ac 8 am deithio
‘slawer dydd. Dangosodd luniau a
fideo o Bontypridd. Diolch i’r ddau
am eu parodrwydd i rannu’u
gwybodaeth.

LANSIO’R WEFAN

Mae Mr. Meilir Tomos wedi bod yn
brysur yn paratoi gwefan yr ysgol.
Os ydych eisiau unrhyw wybodaeth
neu os ydych eisiau rhoi unrhyw
gyhoeddiadau ar y wefan,
cysylltwch 4 :
meilir@ysgolevanjames.co.uk

EFFAITH RHYFEL
IRAC

Annwyl Olygydd,

Hwyrach y byddai cefnogwyr y
rhyfel debygol yn erbyn Irac yn
hoffi ystyried ffeithiau dadlennol a
gyhoeddwyd gan y Cenhedloedd
Unedig yn ddiweddar — “Likely
Humanitarian Scenarios” (Rhagfyr
10). Gan ddefnyddio tystiolaeth
Cymdeithas Iechyd y Byd
amcangyfrifir y gallai’r nifer a gaiff
eu lladd a’u hanafu fod cyn uched a
hanner miliwn; y bydd 900,000 o
Iraciaid yn ddi-gartref a thros 3
milliwn yn diodde newyn.

Mewn tystiolaecth ddamniol a
gyflwynwyd i gr¥p ohonom ym
Mrwsel yn ddiweddar gan
wyddonwyr cymdeithas ymchwil
EOS, dangoswyd y bydd yr arfau
sy’n debyg o gael eu defnyddio
ganwaith yn fwy ymbelydrol na’r
arfau ddefnyddiwyd yn Rhyfel y
Gwlff.

Mae 3 mil o blant y mis yn marw
yno oherwydd gwaharddiadau’r
gorllewin ar feddyginiaethau pwysig
rhag cyrraedd y wlad. Byddai
trafodaethau 1 ddod i ben a’r
gwaharddiadau yn llawer mwy
tebygol o greu cyfeillion o fewn y
wlad a allai’n raddol helpu disodli
Saddam Hussein na chefnogi
cyrchoedd milwrol sy’n fwy tebyg o
greu adwaith ymhlith elfennau
mwya milwriaethus y gymuned
Islamaidd.

Yn gywir,
EURIG WYN ASE
(Plaid Cymru) Brwsel.

Mae’r datrysiad croesair Nadolig ar
safle www.tafelai.net.

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 20 Chwefror 2003

Ar Draws

1 Derbyn can a dod. Mae’n dangos
pwy ydych chi (6,7)

8. Mae 500 yn y llain yn siarad hen
iaith(5).

9. Gwrid anifail yn y dwr (5)

10. Gylfin y mochyn yn Lloegr (3)
11. Mae llo Eli’n dod o hyd i’r man
iawn. (5)

14. Ymyrryd 2’n tim i ddangos hyd a
lled (5)

16. Mae John yng Nghymru o flaen
y glaswellt wedi ei dorri a’i sychu
am geiliog y rhedyn (7,1,5)

17. Mae’r holl olion yn cuddio’r
cyfani gyd (5)

19 Caiff un reff ei ddanfon i drigfa’r
eneidiau (5)

22. Nifer o gynigion i un o Gymru
3)

23. Daw 0’1 ofn i symud ar wyneb y
dwr (5)

25. Mae rhan o Gymru yn dy fedr.
)

26. Fe neu hi neu nhw (1,6,6)

I Lawr

1. Mae gan y cén ellyll llafn wrth
garu (5)

2. O diar, y cyfrwng.

3. Ceir coed yn Norwy (3)

4 Annog Ron i Iwyddo i ddangos
nad yw’n ddigon (13)

5. Cymryd naid, colli un a rhoi llef
(3).

6. Be? Rw i’n codi gwrw hylif nes i
fod yn byrlymu (5)

7. Diolch i’'n taf cawn gnoi gyda
hwn (5)

¢ JARA
N

Un o sér y gyfres newydd ‘Jara’ ar
S4C yw Geraint Hardy o’r Efail Isaf.
Mae Geraint yn chwarae rhan Rol
yn y gyfres 12 pennod am griw o
bobl ifanc sy'n cael profiadau
rhyfedd ac ofnadwy iawn.

Bum mlynedd cyn i ni ymuno a’r
stori, roedd Branwen, Meic, Emma,
Jos, Seren a Rol yn ffrindiau
mynwesol. Ond mae un diwrnod
erchyll yn ystod y gwyliau haf
hwnnw flynyddoedd yn 61 yn
dryllio'u cyfeillgarwch am byth.

Dyna'r diwrnod maen nhw'n dod o
hyd i hen gé€m o'r enw Jara. Yn
anffodus, mae rheolau’r gém ar goll
felly maen nhw'n mynd ati i chwarae
yn yr hen sgubor gan greu eu
rheolau'u hunain. Ond wrth i’r gém
droim un o ‘truth o’r dare', mae'r
criw'n cael eu tynnu i fyd tywyll

Geraint Hardy

iawn lle mae'r gwir at gau yn
bwerau na allan nhw eu gwrthsefyll.
Gém beryg gyda't chwarae ar fin
troi'n chwerw...

Jara: Nos Fercher, 8 lonawr, 8.25pm
(Ailddarllediad nos Wener, 6.30pm)
Cynhyrchiad HTV Cymru ar S4C

Suia

H

12. Mae dechrau tyfu mewn
anrheg i Non (5)

13. Daw 150 i ni 4 llinyn (5)

14. Malu G. a rhwydo (5)

15. Yn ei droér mae’r ymlusgydd (5).
17. Yn hyn mae’r rhai asoniwyd
amdanynt (5)

18. Parti sydd o blaid y gwaith (5)
20. Mae coeden fysyglog yn cuddio
bwa’r Drindod (5).

21. Awn o dy nain &’r neges fer (5)
24. Oes amser? Oes!

25. Oed y diwrnod o’r blaen (3)

- Amser ar eich dwylo?

Hoffech chi wekd Mudiad Yegolion Meithrin yn fiymmu yn -~ )
Rhondda Cynon Taf?

Hoffech chi fod yn rhan o'r fim sy'n gweithio i 2

sicrhau hymny?

Os ateboch chi’'n gadarnhaol i'r
uchod, yna rydyn ni'n awyddus i
glywed oddi wrthoch chi. Gallech
chi fod yn gweithio gyda’r plant yn
y Cyichoedd Meithrin, neu’n
gweithio ar un o’r nifer o
bwyllgorau. Gallwn ni gynnig e
hyfforddiant i chi mewn unrhyw MUDIAD %
faes yr hoffech chi weithio ynddo. ySGOLION

Rydym yn gweithredu polisi cyfle MEITHRIN
cyfartal. ey

Os hoffech ragor o wybodaeth ar

sut y geliwch chi weithio gyda
Mudiad Ysgolion Meithrin |
/¥ yn Rhondda Cynon Taf

8 yna ffoniwch
Eleri Griffiths ar 01443 491927
heu
Danny Grehan ar 01443 671577.

